
REDAKSIONEEL

Daar is verskillende faktore wat gewoonlik die keuse 
van ’n venue bepaal. Heel eerste gaan dit gewoonlik 
oor hoe die plek lyk. Die paartjie soek gewoonlik ’n plek 
wat hulle sprokiesbruilof soos ’n sprokie sal laat lyk. Dit 
moet daarom ’n romantiese plek wees waar die foto’s 
sprokiesmooi sal vertoon. Die gerief van die gaste speel 
byvoorbeeld ook ’n belangrike rol. Dit is net “makliker” 
om die seremonie en die onthaal sommer op dieselfde 
terrein te hou. Hierdie is van die redes waarom so min 
troues deesdae in ’n kerkgebou voltrek word.

Wanneer dit wel nog gebeur dat paartjies kies om in 
’n kerk te trou, is die redes vir hierdie keuse baie keer 
net so pragmaties as wanneer daar op ’n ander venue 
besluit word. Hulle keuse vir ’n spesifieke kerk word 
byvoorbeeld bepaal deur ’n aantal “belangrike” oor­
wegings: Dra die kerkgebou by tot die aanskoulikheid 
van die troufoto’s? Is die paadjie op pad na die preek­
stoel soos wat die bruid daaroor gedroom het? Kan die 
kerkorrel die troumars met die nodige trompetgeskal 
laat weergalm?

Wanneer ’n mens egter vanuit ’n Christelike perspek­
tief dink oor die keuse van ’n venue, kan daar kwalik 
’n beter plek as ’n kerkgebou wees om jou huwelik in te 
voltrek. Vir Christene is hierdie grondliggende waarheid 
immers bepalend: Die huwelik is uit God, daarom sluit 
ek ook my huwelik voor God.

Uit God
Christene is nie veronderstel om te twyfel oor die feit 
dat die huwelik sy oorsprong in God self het nie. In 
hierdie uitgawe val die klem juis baie sterk daarop. Dit 
is immers God wat die mens as man en vrou geskape 
het (vgl. Gén. 1:27). Dit is Hy wat besluit het dat dit nie 
goed is dat die man alleen is nie en dat hy ’n hulp nodig 

het wat by hom pas (vgl. Gén. 2:18). Dit is Hy wat die 
vrou uit die ribbebeen van die man geformeer en hulle 
saamgevoeg het, sodat hulle een vlees kan wees (vgl. 
Gén. 2:24).

Die Here Jesus sluit ook hierby aan wanneer Hy verklaar: 
Wat God dan saamgevoeg het, mag geen mens skei nie 
(Mk. 10:9). Sy basiese vertrekpunt is dat dit God is wat 
paartjies bymekaarbring. Dit is Hy wat ons pasmaats 
uitsoek. Ons antwoord aan elke bruilofsgas wat ons 
tydens ons troue kom gelukwens omdat ons so ’n “goeie 
keuse” gemaak het, behoort dus te wees: Nee, dit was 
die Here se keuse vir my. As my huweliksmaat “my keu­
se” is, dan is egskeiding sekerlik ook “my keuse”, maar 
wanneer ons bely dat my huweliksmaat God se keuse 
vir my is, dan mag daardie verbintenis deur geen mens 
verbreek word nie.

Voor God
Wanneer gelowiges oortuig is van bogenoemde waarhe­
de oor die huwelik, is ’n Christelike huwelikseremonie 
vir hulle ononderhandelbaar. Juis omdat ons glo dat 
ons huwelik uit God is, wil ons dit ook voor sy aangesig 
begin en voor sy aangesig leef. 

Deur die huwelik voor sy aangesig te begin, is ’n stuk 
geloofsbelydenis. Dit getuig teenoor almal teenwoordig 
en elkeen daar buite dat ons daarvan oortuig is dat God 
ons as lewensmaats bymekaargebring het. Dit getuig 
verder daarvan dat Hý en sy genade die grondslag van 
’n suksesvolle huwelik is en nie die mooi en romantiese 
huweliksbeloftes wat paartjies self skryf en teenoor 
mekaar onderneem nie. Deur voor Hom en in sy Naam 
ons huwelik te begin, sê ons: Ons wil ons huwelik inrig 
volgens die riglyne wat U self vir die huwelik neergelê 
het. Daardeur bely ons dat die huwelik wat uit Hom is, 

Die huwelik is voor God,  
want die huwelik is uit God
Ds. Schalk Strauss

Daar is deesdae min funksies wat soveel beplanning soos ’n troue verg. Maande voor die tyd al, word hierdie sere­
monie in die fynste besonderhede beplan. Een van die belangrikste aspekte van hierdie beplanning is natuurlik 
die keuse van ’n venue. Deesdae kies baie min paartjies nog om die huwelikseremonie in ’n kerkgebou te hou.

AMPTELIK

LERAARS
Leraar beroepbaar

Die band tussen ds. AQ (Quentin) Campbell 
en die kombinasie AP Kerk Fonteine en AP Kerk 
Nigel, is op 1 Desember 2020 deur die 
Ring van Benoni, kragtens artikel 19 van die 
Kerkorde, losgemaak. Dit beteken dat  
ds. Campbell onmiddellik beroepbaar is.  
Sy telefoonnommer is: 082 887 8806.

Leraarsvrou oorlede
Mev. Franka Wiid, eggenote van ds. Louis Wiid 
(emeriti), is op 3 Desember 2020 oorlede. 
Ons bid haar naasbestaandes die troosryke 
bystand van die Here toe.

ADRESVERANDERINGE
•	 Ds. LA Wiid: 

Adres: Diamantstraat 35 Kakemas 8870. 
Sel: 072 246 5278 / 084 982 6249.

•	 Ds. Petrus Janse van Rensburg:  
Sel: 083 324 7720;  
e-pos: petrus.vanrensburg@apk.co.za

•	 AP Kerk Theunissen:  
Saakgelastigde: Mev. L Pretorius;  
Sel: 073 815 7204.  
Kassier: D Pretorius; Sel: 082 464 2069.

•	 AP Kerk Namakwaland:  
Voorsitter van kerkraad: A Keyter;  
Sel: 082 920 9579.

SKOOLKWARTALE 2021*
Eerste kwartaal: 15 Februarie – 31 Maart
Tweede kwartaal: 13 April – 25 Junie
Derde kwartaal: 13 Julie – 23 September
Vierde kwartaal: 5 Oktober – 10 Desember

CVO SKOOLKWARTALE 2021
Eerste kwartaal: 12 Januarie – 19 Maart
Tweede kwartaal: 12 April – 25 Junie
Derde kwartaal: 12 Julie – 23 September
Vierde kwartaal: 4 Oktober – 8 Desember

*Ons sal probeer om by te bly met al die veranderings.

ook deur Hom en sy Gees volgens die Woord, en nie 
volgens ons eie idees nie, regeer word.

Wie hul huwelik voor God begin, bely ook hul afh ank­
likheid van Hom. Dit is om jou huwelik toe te vertrou 
aan die troosvolle en genadige beskerming van die le­
wende God wat julle saamgevoeg het. Dit is ’n erkenning 
van ons sondige swakheid en dus ’n belydenis dat die 
genade van Christus, waardeur ons gered is, ook nodig 
is vir die sukses van hierdie huwelik.

Hierdie belydenis is nie ’n “binnekamerbelydenis” nie, 
maar ’n openbare belydenis. Daarom sluit ons ook die 
huwelik in die teenwoordigheid van medegelowiges. Die 
gaste by ’n troue is immers nie in die eerste plek daar om 
saam partytjie te hou en die paartjie se mooi voorkoms 
te prys nie. Hulle is daar as getuies. ’n Christenpaartjie 
wat hul huwelik voor die aangesig van God begin, erken 
ook dat hulle verantwoordbaar is. Hulle stel hul huwelik 
nie net onder die beskermende hand van God nie, maar 
ook onder sy tugtigende en begeleidende hand. Hulle 
nooi medegelowiges dus as getuies van hul onderneming 
teenoor God en teenoor mekaar, maar ook as “hoeders” 
wat oor hulle huwelik moet waak en help om hulle aan 
die Skrif verantwoordbaar te hou.

Simbolies van ons belydenis
Dat die huwelik uit God is en daarom ook voor Hom 
moet wees, vind nie net neerslag in ’n huwelikseremonie 
wat Christelik ingerig is nie. Natuurlik is dit die belang­
rikste, maar dit is ’n belydenis wat ook in die uiterlike 
simboliek, soos die keuse van ’n venue, duidelik behoort 
te wees. Om hierdie rede kan die keuse van ’n venue 
nie bloot deur pragmatiese aspekte oorheers word nie. 

Wanneer ’n mens jongmense aanmoedig om hulle hu­
welikseremonie in ’n kerk te hou, is een van die mees 
algemene teenargumente: “God is mos nie nét in kerk­
geboue teenwoordig nie. Hy is mos oral.” Dit is wel waar, 
maar geen bruidspaar sal, op grond van hierdie redena­
sie, besluit om hulle seremonie by die naaste bushalte te 
hou nie. Waarom nie? Dit gaan oor simboliek. Hoewel 
God by die bushalte ook teenwoordig is, is daar geen 
ander gebou wat God se teenwoordigheid so uitbasuin 
soos ’n kerkgebou nie. 

As Christene dus daarvan oortuig is dat hulle huwelik 
uit God is en daarom voor Hom gesluit moet word, be­
hoort hulle nie juis die plek vir hul troue só te kies, dat 
dit sprekend van sy teenwoordigheid is nie? LIG IN DUISTERNIS

BEKENDES IN LONDEN?
Daar is ’n gemeente in Londen. Gee gerus die name 
van u familielede of bekendes wat bediening nodig 
het, aan Francois van der Lith deur. Sy kontaknommer 
is: +44 771 869 8137; e-pos: engeland@apk.co.za

DIE BOODSKAPPER
Verskyningsdatums 2021

Maand
Kopie in by 
Redakteur

Verskyningsdatum

Maart 2021 15 Januarie 25 Februarie

April 2021 18 Februarie 25 Maart

Mei 2021 10 Maart 23 April

Junie 2021 19 April 25 Mei

Julie/Augustus 2021 18 Mei 23 Junie

September 2021 14 Julie 25 Augustus

Oktober 2021 11 Augustus 21 September

November 2021 16 September 26 Oktober

Des. 2021/Jan. 2022 14 Oktober 25 November

Advertensietariewe 2021

Grootte
mm 

(hoogte x 
breedte)

Prys 
(swart & wit)

Volkleur

1/16 blad 40 x 90 mm R190 Nie beskikbaar

1/8 blad 65 x 90 mm R480 Nie beskikbaar

1/4 blad 124 x 90 mm R990 R2 200
(slegs b.a.)

1/2 blad 124 x 180 mm R1 700 Nie beskikbaar

Volblad 246 x 180 mm R2 800 Nie beskikbaar

Binne-agter – 1/2 
(indien beskikbaar)

148 x 200 mm Volkleur R3 500

Binne-agter – vol 
(indien beskikbaar)

297 x 210 mm Volkleur R5 200

Agterblad – 1/2 
(indien beskikbaar)

148 x 200 mm Volkleur R3 800

Agterblad – vol 
(indien beskikbaar)

297 x 210 mm Volkleur R6 300

50% afslag op R1 000 en meer indien AP kerksake geadverteer word. 

SPESIALE AANBIEDING! Kry 10% afslag vir  
10 agtereenvolgende advertensies vooruitbetaalbaar.

Bankinbetalingsbesonderhede:
Rekeningnaam: APK • ABSA Tjekrekening: 214 014 3068 

Elektroniese takkode: 632 005
Gebruik die DB-nommer wat aan u toegeken word as betalingsver

wysing. Sodra ons u advertensie ontvang, stuur ons vir u die DB-nommer.

Wil u graag in Die Boodskapper adverteer? 
Stuur ’n e-pos na boodskapper@apk.co.za indien u 
enige navrae het.

Inskrywing 2021 – Elektronies
Om elektronies op Die Boodskapper in te teken, stuur 
’n e-pos na boodskapper@apk.co.za en ontvang die 
nuutste uitgawe interaktief en in volkleur teen R140 per 
jaar (slegs die helfte van die gedrukte prys). 

FEES- EN OPENBARE VAKANSIEDAE* 2021

1 Januarie* Nuwejaarsdag

21 Maart* Openbare vakansiedag

22 Maart* Openbare vakansiedag

2 April* Goeie Vrydag

5 April* Gesinsdag

6 April Van Riebeeckdag

27 April* Openbare vakansiedag

1 Mei* Openbare vakansiedag

13 Mei Hemelvaart

23 Mei Pinksterfees

31 Mei Republiekdag

16 Junie* Konsentrasiekampdag

9 Augustus* Openbare vakansiedag

14 Augustus GRA-dag

24 September* Openbare vakansiedag

10 Oktober Krugerdag

31 Oktober Hervormingsfees

16 Desember* Geloftedag

25 Desember* Christusfees

26 Desember* Openbare vakansiedag

27 Desember* Openbare vakansiedag

Is jy nog nie deel van die AP Kerk se ampte­
like Facebook-blad nie? Gaan "like" gerus ons 
blad by www.facebook.com/apkerk en word 
deel van ons aanlyngemeenskap waar ons 
daagliks nuus uit die kerkverband deel. 

YouTube: Is jy al ingeskryf op Lig in Duisternis 
Produksies se YouTube-kanaal? Gaan gerus  
na https://bit.ly/2y3q1Jk en teken in 
(“subscribe”) om op hoogte te bly van ons 
jongste produksies.

ONTVANG DIE WOORD

Hoséa het in deurmekaar, moeilike tye geleef. Israel 
(noordelike Tienstammeryk) het godsdienstig baie 
agteruitgegaan voordat dit uiteindelik tot ’n val gekom 
het. Hulle het tussen heidene geleef en die heidense gods­
dienste het hulle godsdiens al hoe meer ingesypel. Dit 
was veral die Baäldiens wat die ware godsdiens besmet 
het. Ons kan daarmee identifiseer. Die heidendom 
kruip onder ons volk en mense in. Die ware godsdiens 
in Suid-Afrika verkeer tans in wesenlike gevaar.

Die samelewing was verrot. Ons weet pynlik wat dit 
behels. Mense is in hulle wese verander. Die hele uitkyk 
op die lewe het skeefgetrek. Reg was nie meer reg nie en 
verkeerd was nie meer verkeerd nie. Korrupsie en bedrog 
was algemeen. Omkopery was aan die orde van die dag. 
Daar was materiële voorspoed. Dit is interessant hoe 
dikwels materiële voorspoed saam met godsdienstige 
agteruitgang en maatskaplike verrotting voorkom.

Die vier konings van Juda wat genoem word, was nie 
goeie konings nie. Dink maar veral aan Agab en die 
verval wat onder hom en Isébel plaasgevind het. Net Je­
róbeam word as koning van Israel (Noordryk) genoem. 
Die ander konings van Israel word nie eens genoem nie 
– waarskynlik omdat Hoséa hulle nie eens die moeite 
werd geag het om te noem nie. Staatsgrepe het gesorg 
vir ’n vinnige wisseling van konings. Verbonde is met 
heidense magte gesluit om teen hulle broers in Juda 
saam te span.

Maar tog is die groot Koning aanwesig! Hy praat met sy 
profeet, ’n mens. Dit is evangelie! Wat die aardse konings  

nie kan doen nie, doen Hy steeds. Hy regeer met reg­
verdigheid en billikheid. Hy regeer effektief – sonder 
omkopery en korrupsie. Hy trek niemand voor omdat 
hulle sy vriendskap gewen het, of benadeel ander wat 
buite sy kring van vertrouelinge is nie.

Die Here God praat self met Hoséa en Hoséa se naam 
beteken “verlossing”. Dit is ’n naam wat hy deel met die 
Een na wie sy boodskap gewys het – Jesus Christus! 
Die naam “Jesus” is ’n Griekse verbuiging van dieselfde 
stamwoord as Josua en Hoséa in Hebreeus. Matthéüs 
1:21 sê ... en jy moet Hom Jesus noem, want dit is Hy wat 
sy volk van hulle sondes sal verlos.

Om te hoor dat God van verlossing praat in deurme­
kaar, moeilike tye, is musiek in die ore. Hemelse musiek. 
God los nie die mens in die sonde en ellende waarin 
hy homself gedompel het nie. Daar klink ’n boodskap 
van verlossing uit sonde op. Dit is ’n boodskap wat tot 
volheid gebring is in ons Here Jesus Christus.

Dit is genade dat God met mense praat. Hy sê egter nie 
altyd dinge aan ons wat ons verwag nie. Die vreemdheid 
van God se woorde moet ons egter nie afskrik nie. Daarin 
is dikwels ’n dieper genade opgesluit as wat ons ooit op 
die oppervlak kan raaksien.

Gaan heen, neem vir jou ’n hoervrou en hoerkin­
ders; want die land het grootliks owerspel bedrywe 
deur van die Here afvallig te word (Hos. 1:2).

Die evangelie volgens Hoséa
Ds. Attie Boshoff

Skriflesing: Hoséa 1:1-12  •  Sang: Ps. 45:1, 4, 5 en Ges. 249:3, 4

Gaan heen, neem vir jou ’n hoervrou en hoerkinders; want die land het grootliks owerspel bedrywe deur van die 
Here afvallig te word (Hos. 1:2b)

Partykeer beleef mense ’n huwelikskrisis. Hoséa kry die 
opdrag om ’n krisishuwelik te sluit. Die huwelik is ’n 
baie sterk, gelade beeld om die verhouding tussen God 
en sy volk te simboliseer. Die ideale huwelik beskryf die 
ideale verhouding tussen God en sy volk. ’n Gebroke 
huwelik is dikwels simbolies van die werklike verhou­
ding tussen die volk en hulle God. In die boek Hoséa 
kry die profeet die lewensopdrag om ’n ontroue vrou te 
neem. Die Here wil hiermee iets aan die volk wys. Hy 
wil hulle laat wonder en dink oor hoekom Hy dit van 
Hoséa vra, sodat hulle ’n dieper waarheid kan begryp.

Hoséa en Gomer se huwelik word die spieëlbeeld van 
die verhouding tussen God en sy volk. Gomer se ontrou 
teenoor Hoséa is die beeld van God se volk se ontrou 
teenoor hulle getroue Verbondsgod. God het belowe 
om aan sy verbond getrou te bly (Gén. 17:7). Die volk 
is egter by elke denkbare en ondenkbare geleentheid 
aan God ontrou. 

Die profeet Jeremia moet ’n bietjie later vir Juda ’n bood­
skap bring wat ook van toepassing op die tyd van Hoséa 
kon wees: Gaan en roep uit voor die ore van Jerusalem 
en sê: So spreek die Here: Ek onthou die geneentheid 
van jou jeug, die liefde van jou bruidstyd, toe jy agter 
My aan geloop het in die woestyn, in ’n onbesaaide land. 
Israel was vir die Here ’n heiligheid, die eerstelinge van 
sy opbrings; almal wat hom opeet, sal skuld op hulle laai, 
onheil sal oor hulle kom, spreek die Here” (Jer. 2:2‑3). Dit 
beskryf ’n wonderlike, mooi verhouding tussen God en  
sy volk.

’n Bietjie later sê hy dan: Want gaan oor na die eilande 
van die Kittiërs, en kyk; en stuur na Kedar, en gee daar 
goed ag op; en kyk of so iets gebeur het: of ’n nasie sy 
gode verruil – wat nie eers gode is nie. Maar my volk 
het sy heerlikheid verruil vir wat geen voordeel bring nie 
(Jer. 2:10-11). Sonder rede verlaat die ontroue volk hulle 
God – hulle verruil die ware God vir nietigheid, vir ’n 
afgod wat geen voordeel kan bring nie. 

Jeremia spreek God se hartseer uit as hy sê: Want van 
ouds af het jy jou juk verbreek, jou stroppe stukkend geruk. 
En jy het gesê: Ek sal nie dien nie; want op elke hoë heuwel 
en onder elke groen boom gaan jy lê om te hoereer. Nogtans 
het Ek jou geplant as ’n edele wingerdstok, as heeltemal 
egte saad; maar hoe is jy vir My verander in wilde lote 
van ’n vreemde wingerdstok! Want al sou jy jou was met 
loog en baie seep vir jou neem, tog bly jou ongeregtigheid 
’n vlek voor my aangesig, spreek die Here Here. Hoe kan 

jy sê: Ek is nie verontreinig nie; ek het nie agter die Baäls 
aan geloop nie? Kyk jou weg in die dal; weet wat jy gedoen 
het, jou vinnige jong kameelkoei wat rond hardloop! ’n 
Wilde-eselin, gewend aan die woestyn, wat in haar heftige 
begeerte die wind opsnuiwe - haar hittigheid, wie sal dit 
keer? Almal wat haar soek, hoef hulle nie te vermoei nie; 
in haar maand sal hulle haar kry” (Jer. 2:20-24). Die 
optrede van die volk is soos ’n wilde-eselin wat op hitte 
is. Die afvalligheid word eintlik baie kru beskryf.

Hoséa moet die pyn, hartseer en verwerping beleef van 
’n vrou wat ontrou is. Wat hy beleef, is maar ’n klein 
deeltjie van die pyn, hartseer en verwerping wat God 
deur mense se ontrouheid beleef. Hoséa moet onder 
sulke omstandighede getrou aan Gomer bly. Dit is vir 
ons ondenkbaar dat iemand in sulke omstandighede 
getrou kan bly, maar is dit nie juis die evangelie wat 
aan ons gebring word nie? God bly getrou al is mense 
ontrou. Hoséa se getrouheid aan Gomer word volkome 
vervul in ons Here Jesus se getrouheid as Verlosser – ’n 
getrouheid tot die dood toe: ... en in gedaante gevind as ’n 
mens, het Hy Homself verneder deur gehoorsaam te word 
tot die dood toe, ja, die dood van die kruis (Filip. 2:8). 

Ten spyte van Gomer se ontrou, moes Hoséa getrou bly. 
Later sou ons dit in die woorde van Romeine 3:3 beter 
verstaan: Sal hulle ontrou miskien die getrouheid van God 
vernietig? Ons verstaan ook 2 Timótheüs 2:13 beter in 
die lig van ons Here Jesus se optrede: As ons ontrou is, 
Hy bly getrou; Hy kan Homself nie verloën nie.
 
In ’n krisishuwelik soek mense gewoonlik die eerste, 
beste uitweg, naamlik egskeiding. Ons Here Jesus Chris­
tus se getrouheid het die prys van sy lewe gekos. In sy 
getrouheid aan sondaars, het Hy Homself volledig vir 
ons gegee om ons te verlos. Dit is hierdie getrouheid van 
ons Here Jesus wat ontroue sondaars in getroue kinders 
van God verander. As so ’n groot liefde aan ons bewys 
word, hoe kan ’n mens dan nog voortgaan om ontrou 
en liefdeloos teenoor Hom te wees? Sy liefde vir ons wek 
ons liefde vir Hom op. Sy getrouheid aan ons, verteer 
ons ontrouheid en maak ons weer sy getroue geliefdes 
wat ook in ons huwelike aan mekaar getrou bly.

Ons staan aan die begin van ’n nuwe jaar. Dit is onse­
ker, deurmekaar en moeilike tye waarin ons leef. Ons is 
dikwels self ontrou aan Hom. Die sonde lê nie net in die 
wêreld om ons nie, dit is ook in ons harte gewortel. Tog 
praat God met ons. Ons hoor sy boodskap van verlossing 
opklink. Dit is evangelie – ’n goeie tyding! LIG IN DUISTERNIS

God gebruik tallose huwelike en gesinne in die Ou Tes­
tament om sy raadsplan uit te voer. Adam en Eva is die 
vader en moeder van die mensdom. Noag se familie 
word beskryf in terme van hulle huwelike deur telkens 
te verwys na sy vrou en die vroue van sy seuns. Verder 
ontstaan die volk Israel uit die nageslag van Abraham 
en Sara en hulle kinders en kleinkinders ná hulle, totdat 
Jesus Christus, ontvang deur die Gees, gebore word uit 
die maagd Maria wat haar reeds verloof het om met 
Josef in die huwelik te tree.

Dit is egter belangrik om te besef dat, hoewel die instel­
ling van die huwelik aan die mens hierdie raamwerk bied, 
die huwelik ’n aardse en tydelike instelling is (vgl. Mt. 
22:30; 1 Kor. 7:29-31). Tog is die huwelik meer as net ’n 
funksionele instelling waarvolgens mense hul lewens 
kan inrig. Die huwelik het ook ’n verkondigingstaak. In 
die Nuwe Testament word dit duidelik dat die huwelik 
as versinnebeelding van die verhouding tussen Christus 
en sy kerk moet dien. 

Manlike hoofskap: Simbolies van Christus
Die behandeling van die huwelik in Efésiërs 5 staan bin­
ne die raamwerk van die hele boek waarin die hoofdoel 
van die verlossende werk van Jesus Christus reeds in die 
eerste hoofstuk duidelik gestel word. In hoofstuk 1:7‑10 
stel Paulus dat die Here Jesus se verlossende genade aan 
ons bewys is ... deurdat Hy aan ons die verborgenheid van 
sy wil bekend gemaak het ... met die doel om alle dinge 
wat in die hemele sowel as wat op die aarde is, onder een 
hoof in Christus te verenig ... Wanneer hoofstuk 5:23 dan 
die man se rol as hoof beskryf, soos Christus Hoof en 
Verlosser van die liggaam is, impliseer dit ook ’n posisie 

van gesag en nie bloot van koestering nie (hoewel dit 
beslis ook die geval is). Efésiërs 1:22-23 beskryf Chris­
tus as die Hoof en die gemeente as die liggaam. As die 
man dan hoof is van die vrou soos Christus hoof van 
die gemeente en die verlosser van die liggaam is, dien 
die hoofskap van die man in die huwelik ongetwyfeld as 
simbool vir die gesag van Christus oor sy kerk. 

Die posisie van die man as hoof, is nie ’n gevolg van die 
sondeval, soos sommige redeneer nie. Dit was deel van 
God se skeppingsorde. Die man word eerste geskape in 
die direkte posisie van gesag, as ontvanger van die bevel 
van God (vgl. Gén. 2:7, 16-17). Eers hierna word die vrou 
uit die man as sy hulp gemaak (vgl. Gén. 2:18, 22). Paulus 
verwys telkens hierna as grond vir die gesagsposisie van 
die man (vgl. 1 Kor. 11:8-10; 1 Tim. 2:13). Die gevolge 
van die sondeval kan wel gesien word in Génesis 3:16. 
Wanneer hierdie teks in die lig van Génesis 4:7 verklaar 
word, is dit duidelik dat die sondeval meebring dat beide 
man en vrou hul posisie sal misbruik om te domineer 
(die man) en te manipuleer (die vrou). 

As simbool van die gesag van Christus in sy verhou­
ding met die kerk, is die tipe gesag of leierskap wat van 
die man vereis word, anders as dit wat in die sekulêre 
wêreld gesien word. Christus het volkome gesag om 
alles onder sy eie hoofskap te stel, maar Hy doen dit nie 
deur dwang nie. Van die begin af skep God die mens 
met die vermoë om teen Hom te kies. In Christus word 
uitverkorenes na die beeld van God herskep. Dit gebeur 
nie deur dwang nie, maar deurdat die Gees die wil van 
mense verander (vgl. Filip. 2:13; DL 3&4:11). Christus 
het, as Bruidegom, Homself vir sy bruid oorgegee. Sy 

Die Bruidegom en die bruid: 
Christus se verhouding met sy kerk
Ds. Ruan Combrink

HOOFARTIKEL

Die huwelik tussen een man en een vrou is deel van God se oorspronklike skeppingsorde. Die huwelik voorsien 
die mens, wat na die beeld van God as ’n verhoudingswese geskape is, van ’n struktuur waarin ’n Godvresende 
en gevolglik gelukkige, vervulde lewe ingerig kan word. Die huwelik speel daarom ’n deurlopende rol in die 
ontvouing van God se verlossingsplan. 

posisie van gesag was nie dominerend nie, maar besker­
mend en selfopofferend. Hy voed en koester sy bruid, 
die kerk, wat Hy deur sy offer verlos het. 

In die huwelik moet die man hierdie opofferende, koes­
terende gesag, in liefde teenoor sy vrou as getuienis en 
simbool van die hoofskap van Christus, weerspieël. 

Vroulike onderdanigheid: Simbolies van die kerk
Die opdrag aan die vrou om onderdanig te wees (vgl. 
Efés. 5:22), word deur die radikale feminisme met min­
agting verwerp as sou dit die vrou as minderwaardig 
beskryf. Ongelukkig gebeur dit dat selfs Christene, op 
grond van hierdie aantyging, probeer om enige suggestie 
van manlike gesag uit die teks weg te verklaar. Onder­
danigheid impliseer egter nie minderwaardigheid nie. 
Hierdie stelling word duidelik gestaaf deur die skepping 
van beide man en vrou na die gelykenis van God (vgl. 
Gén. 1:27). In Génesis 2:18 word aangekondig dat ’n 
“hulp” vir die man gemaak sal word wat “by hom pas”. 
Voor dit egter gebeur, word al die diere deur hom be­
noem, waarop tot die gevolgtrekking gekom word dat 
hulle nie by hom pas nie (vgl. Gén. 2:20). Wanneer die 
vrou in vers 22 uit sy eie vlees gemaak word, verklaar 
Adam self dat sy van dieselfde vlees en gebeente as hy 
is. Paulus se keuse om die vrou eerste aan te spreek in 
sy behandeling van die huwelik in Efésiërs 5, sou ook 
aan die eerste lesers die belangrikheid van die vrou se 
rol beklemtoon het. 

Die Bybelse rolle is komplementerend. Die man en die 
vrou is geskape om mekaar aan te vul en verskillende 
rolle te beklee.1 Die onderdanigheid van die vrou is 
dus ’n vrywillige erkenning van die rol waarin God die 
man in die huwelik stel. Efésiërs 5:212 se opdrag om aan 
mekaar onderdanig te wees ten spyte van die besondere 
klem op die hoofskap van die man, bevestig dat die 
man en die vrou mekaar se rolle moet erken en voor 
God gelykwaardig is. In die belydenis van Athanasius 
bely ons onomwonde dat die Here Jesus met die Vader 
en die Gees “...  een is met gelyke eer en mede-ewige 
majesteit.” Tog stel die Here Jesus Homself onderdanig 

aan die Vader in die rol wat Hy as Verlosser moet vervul 
(vgl. bv. Joh. 8:28-29; 14:31; 15:1,10; 18:11). 

Die vrou se onderdanigheid aan haar man in die hu­
welik, is ’n simbool van die kerk se erkenning dat haar 
verlossing enkel op grond van die offer van haar Brui­
degom berus.

Die huwelik: Simbolies van eenheid tussen 
Christus en sy kerk
Die huwelik, saamgestel uit hierdie komplementerende 
rolle, vorm ’n eenheid. Ná Paulus se opdrag aan die vrou 
om haar man onderdanig te wees en aan die man om 
sy vrou lief te hê, bevestig hy die eenheid van hierdie 
verhouding in Efésiërs 5:31 deur Génesis 2:24 aan te 
haal. O’Brien noem die verbintenis tussen hierdie verse 
onomwonde ’n tipologiese verwysing na vereniging 
van Christus met sy kerk.3 Hoewel ander versigtig is 
om dit as tipologies te beskryf en eerder daarvan as ’n 
vergelyking praat,4 is dit wel duidelik dat die huwelik 
soos ’n goue draad deur die boeke van die Bybel loop. 
Hierdie goue draad vind ’n hoogtepunt in Openbaring 
19 se bruilof van die Lam. Die huwelik is ’n simbool vir 
die intieme vereniging van Christus met sy kerk. In die 
huwelike van gelowiges, moet iets gesien kan word van 
die bruilof van die Lam. 

Paulus noem hierdie vergelyking van die huwelik met 
die verhouding van Christus met sy kerk, ’n “groot ver­
borgenheid”. Hierdie woord word gewoonlik deur Paulus 
gebruik vir die verlossingswerk van Christus waarin 
God se verlossingsplan vervul en openbaar word. Ons 
huwelike moet dus iets van die verlossingswerk van God 
openbaar. Ons huwelike moet getuig van ons intieme 
verbintenis met Christus.
_______________________________________________________________

1	 Lees gerus Marguerite Brink se bydrae oor die komplementerende benade­
ring op bladsy 16.

2	 Daar is ook sterk getuienis dat die Griekse allelois nie verwys na wedersydse 
onderdanigheid nie, maar eerder beteken ‘een aan die ander’, m.a.w. om 
mekaar se rolle respekteer (verwysings beskikbaar by skrywer).

3	 The letter to the Ephesians: Pillar New Testament Commentary, (Grand Rap­
ids, Michigan: Eerdmans. 1999) bl. 429-435

4	 Köstenberger. God, marriage and family, (Wheaton, Illinois: Crossway. 2004), 
bl. 72.

LIG IN DUISTERNIS

Het jy geweet ons publikasies kan ook aanlyn bestel word?
Gaan loer gerus by www.apk.co.za/boekwinkel/

Poligamie en monogamie3

Die skeppingsgeskiedenis van die eerste twee mense as 
man en vrou, bevestig die monogame huwelik as God se 
wil (vgl. Gén. 2:21-24). Daar word beweer dat die aarts­
vaders wat uit Set afgestam het, monogame huwelike 
gehad het (vgl. Gén. 7:7), terwyl poligamie die eerste keer 
onder die afvallige nageslag van Kain voorgekom het toe 
Lameg vir hom twee vroue geneem het (vgl. Gén. 4:19).

Abraham het eers net een vrou gehad, naamlik Sara. 
Hy het Hagar op aanbeveling van Sara as vrou geneem, 
omdat laasgenoemde onvrugbaar was. Later sou hy ook 
met Ketura trou, maar dit was waarskynlik ná die dood 
van Sara (vgl. Gén. 23:1-2). Génesis 25:6 maak egter 
melding van Abraham se byvroue. 

Die aartsvaders het die gebruike van hul tyd gevolg. Dit 
het bepaal dat die man slegs ’n tweede vrou mag neem 
indien sy eerste vrou onvrugbaar was. Hierdie reg sou 
hy verloor indien sy vrou aan hom ’n slavin as byvrou 
gegee het. Die man kon ook self besluit om ’n byvrou 
te neem, selfs al het sy vrou vir hom kinders gebaar, 
maar die byvrou het nooit dieselfde regte as sy wettige 
(eerste) vrou gehad nie. In hierdie gevalle was daar dus 
relatiewe monogamie, aangesien die man nooit meer as 
een wettige, getroude vrou gehad het nie. Later is daar, 
soos blyk uit Jakob en Esau se huwelike, nie meer so 
streng by hierdie gebruike gehou nie.

Gedurende die tydperk van die rigters en die konings 
het hierdie ou beperkings heeltemal in onbruik verval. 
Gideon het byvoorbeeld “baie vroue” en ten minste een 
byvrou gehad (Rigt. 8:30-31). Bigamie4 word later wetlik 
erken (vgl. Deut. 21:15-17), terwyl konings bekend was 
daarvoor dat hulle dikwels ’n groot harem gehad het. 
Dit lyk dus asof daar geen beperking was op die aantal 
vroue wat ’n man gehad het nie. Dit is nie seker hoe al­
gemeen iets soos bigamie was nie. Die teenwoordigheid 
van meer as een vrou in die huis was egter ’n resep vir 
spanning (vgl. Gén. 16:4-5 en 30:1).

Ten spyte van hierdie voorbeelde, was monogame huwe­
like die mees algemene in Israel. Buiten Samuel se vader, 
is dit opmerklik dat daar nêrens in die boeke Samuel 
of Konings enige sprake is van bigamie onder gewone 
lede van die volk nie. Ook die wysheidsgeskrifte, wat 
die samelewing van die tyd uitbeeld, verwys nêrens na 
poligamie nie.

Die belangrikste argument ten gunste daarvan dat mo­
nogame huwelike die norm was, is dat die profete ’n 
monogame huwelik gebruik as beeld vir die verhouding 
tussen God en sy volk.

Tipiese Israelitiese huwelik
Die getroude vrou het onder die hoofskap van haar man 
gestaan. Die vrou is as besitting van die man beskou, 
terwyl hy as “heer” of “eienaar” van die vrou beskryf 
word. Die mohar of huweliksprys wat vir ’n vrou betaal is, 
versterk die indruk dat die vrou bloot as besitting beskou 
is. Tog was die huweliksprys nie bedoel om ’n vrou as 
besitting te verkry nie, maar eerder as kompensasie aan 
haar vader. Verder het die vader slegs vruggebruik van 
die huweliksprys gehad en het die huweliksprys haar 
wel later te beurt geval, veral wanneer sy ná haar man 
se dood versorging nodig gehad het. Die geskenke wat 
dus aan die vrou en haar vader gegee word, moet eerder 
beskou word as beloning vir die feit dat die meisie die 
man se huweliksaanbod aanvaar het (vgl. Gén. 24:53).

Hoewel daar uitsonderings is, het die vrou as ’n reël 
haar vader se huis verlaat en by haar man gaan woon 
en deel van sy stam geword. Kinders uit die huwelik sou 
tot dieselfde stam as die vader behoort.

Keuse van ’n bruid
Die Bybel gee nie inligting oor die ouderdom waarop 
meisies getrou het nie. Die praktyk dat die oudste dogter 
eerste moes trou, was ook nie algemeen nie. Volgens 
Oosterse gebruik het seuns en dogters jonk getrou. Later 
jare het die rabbi’s onderskeidelik 12 jaar vir meisies en 

Die Ou Testamentiese huwelik1

Roland de Vaux2

13 jaar vir seuns as minimum ouderdom vir huwelikslui­
ting vasgestel. Onder hierdie omstandighede is dit dus te 
verstane dat die ouers al die besluite geneem het wanneer 
dit by die sluiting van ’n huwelik gekom het (vgl. Gén. 
24:33-53). Wanneer ’n aanstaande bruid wel gevra is of 
sy tot die huwelik instem, soos in die geval van Rebekka, 
was dit omdat die bruid se vader reeds oorlede was.

Tog was huwelike nie net gegrond op wat vooraf gereël 
was nie. Daar was ook liefde betrokke. Die jongman 
kon byvoorbeeld sy voorkeure bekendmaak (vgl. Gén. 
34:4; Rigt. 14:2) of selfs sy eie besluite neem sonder om 
sy ouers te raadpleeg. Dit was minder algemeen dat 
meisies die inisiatief geneem het, maar ons lees wel van 
Migal wat op Dawid verlief geraak het (1 Sam. 18:20). 
Die dra van ’n sluier het eers later in gebruik geraak en 
jongmeisies was vry om uit te gaan en met jongmans 
interaksie te hê. Dit het hulle wel soms aan die mishan­
deling van mans blootgestel, maar ’n man wat ’n maagd 
verlei het, was wetlik verplig om met haar te trou. Hy 
moes ook ’n groter huweliksprys betaal en het die reg 
tot egskeiding verbeur (vgl. Ex. 22:15; Deut. 22:28-29).

Dit was gebruiklik om ’n vrou uit jou eie volk en selfs 
familie te neem. Om hierdie rede stuur Abraham sy 
dienskneg na Mesopotamië om daar, uit sy eie mense, vir 
Isak ’n vrou te gaan soek. Om dieselfde rede was Simson 
se vader met hom verontwaardig omdat hy ’n vreemde as 
vrou geneem het. Huwelike tussen neefs en niggies was 
ook algemeen. Daar is egter ook gevalle waar huwelike 
aangegaan is tussen persone uit verskillende volke of selfs 
ander stamme. Esau het met twee Hetitiese vroue getrou, 
Josef is met ’n Egiptiese vrou getroud en Moses met ’n 
Midianitiese. Daar is vele ander voorbeelde hiervan. 

Hoewel konings (bv. Salomo) dikwels sulke huwelike 
om politieke redes gesluit het, het dit later ook algeme­
ne gebruik onder gewone burgers geword. Die gevaar 
van sinkretisme was egter wesenlik en daarom is sulke 
huwelik wetlik verbied (vgl. Ex. 34:15-16). Daar was 
wel ’n uitsondering gemaak om met vroue wat tydens 
oorlogstyd na Israel weggevoer is, te mag trou. Dit kon 
egter net gebeur ná ’n simboliese seremonie waartydens 
hulle hul land van oorsprong afgesweer het.

Huwelike wat tot bloedskande kon lei, is verbied. Vir lede 
uit die priesterlike familie het strenger reëls gegeld. Hulle 
mag byvoorbeeld nie met ’n prostituut of ’n geskeide 
vrou getrou het nie. Volgens Eségiël 44:22 is hulle ook 
net toegelaat om met weduwees van priesters te trou.

Verlowing
Dit was die belofte om jou met iemand in die huwelik te 
verbind en is ’n tydjie voor die huweliksluiting en sere­
monie gemaak. Juridiese gedeeltes in die Bybel bevestig 
dat verlowing as gebruik erken is en dat die verbreking 
daarvan wetlike konsekwensies gehad het. Verloofde 
mans is byvoorbeeld van militêre diens vrygestel (vgl. 
Deut. 20:7).

Seremonie
In Israel en Mesopotamië was die huwelik slegs as ’n 
siviele kontrak beskou en is dit nie deur enige godsdiens­
tige gebruike gesanksioneer nie. In die uitdrukking “die 
vrou van jou verbond” (vgl. Mal. 2:14) gebruik Maleági 
die woord “verbond” slegs in sy wetlike en nie godsdiens­
tige betekenis nie. Op ander plekke word die huwelik 
wel “die verbond van God” genoem (vgl. Spr. 2:17). 

Uit historiese bronne is dit duidelik dat daar geskrewe 
huwelikskontrakte bestaan het. In Israel is daar al skei­
briewe opgestel in die tyd voor die ballingskap en, 
gegewe die gebruik in die antieke Midde-Ooste, sou dit 
vreemd wees as daar nie ook huwelikskontrakte in Israel 
was nie. Tydens die seremonie is die volgende formule 
gebruik om die huwelik te sluit: “Sy is my vrou en ek 
is haar man – van vandag af en vir ewig.” Die vrou het 
nie iets gesê nie.

So ’n seremonie was ’n feestelike geleentheid. Die be­
langrikste gebeurtenis was wanneer die bruid die huis 
van die bruidegom binnegegaan het. Die bruidegom 
het ’n tipe krans of kopband op sy kop gehad en is deur 
sy vriende met tamboeryne en musiek vergesel op pad 
na die bruid se huis. Sy was pragtig geklee en met ju­
wele versier, maar het ’n sluier aangehad wat sy eers in 
die bruidskamer afgehaal het. Dit is waarom Rebekka 
byvoorbeeld haarself versluier het toe sy Isak gesien het. 
Op haar beurt is die bruid, deur haar vriendinne verge­
sel, na die bruidegom se huis begelei. Liefdesliedere is 
ter ere van die paartjie gesing waarvan ons voorbeelde 
in Hooglied aantref.

Hierna het die feesvieringe aangebreek. Dit het soms 
by die bruidegom se ouerhuis plaasgevind, maar as ’n 
_______________________________________________________________

1	 Geneem uit Ancient Israel: It’s life and institutions, hoofstuk 2 (vertaal en 
opgesom).

2	 Franse Dominikaanse priester, argeoloog en historikus. Veral bekend vir sy 
navorsing op die Dooie See-rolle.

3	 Poligamie: Om terselfdertyd met meer as een man/vrou getroud te wees. 
Monogamie: Die huwelik van een man met een vrou op ’n keer.

4	 Om gelyktydig met twee mans/vrouens getroud te wees.

Vervolg op bl. 11

Op 26 Junie 2020 skryf dr. Conrad Mbewe1 ’n artikel met die titel Why I Can’t Believe in ‘Spirit Husbands’ and ‘Spirit Wives’ 2. Dit 
lui soos volg:

“Soms hoor ’n mens dinge wat jy 
amper nie kan glo nie. Wat erger is, is 
as jy agterkom hoe baie mense glo dat 
dit die waarheid is. Ek het onlangs so 
’n skokkende ervaring gehad. Dit was 
die eerste keer dat ek van die konsep 
‘spirit husbands’ en ‘spirit wives’ ge­
hoor het. Dit word soms ook ‘man van 
die nag’ of ‘vrou van die nag’ genoem. 
Besluit maar self.

“Ek en my vrou was een aand op pad 
huis toe. Ek het die motorradio aan­
geskakel en op ’n plaaslike radiostasie 
ingeskakel. ’n Prediker was besig 
met ’n regstreekse uitsending. Hy het 
voorspraak gemaak vir ’n deurnag 
gebedsgeleentheid wat in die kerk sou 
plaasvind. Wat ek ’n bietjie belaglik 
gevind het, was dat sy oplossing vir 
almal wat ingebel het, dieselfde was: 
Kom woon die gebedsgeleentheid by en 
word verlos. Hy het vir al die vrouens 
wat huweliksprobleme gehad het, ver­
tel dat hulle ‘spirit husbands’ het. Die 
geeste was, volgens hom, verantwoor­
delik vir al hul huishoudelike proble­
me. Ek het nog nooit hiervan gehoor 
nie en gedink die man is sommer laf.

“Daar het egter ’n verrassing op my 
gewag. Die volgende dag het ek met 
van ons teologiese studente gesels 
wat uit ’n digbevolkte gedeelte van 
Lusaka gekom het. Hulle was verbaas 
om uit te vind dat ek nog nooit van 
die fenomeen gehoor het nie. In hulle 
gemeenskappe was dit algemene 
taalgebruik. Hulle het die geleentheid 
gebruik om my in te lig.

“Wat is ‘spirit husbands’ en  
‘spirit wives’?
Dit is die oortuiging dat wanneer 

jou huwelik besig is om uitmekaar 
te val, omdat dit lyk asof jou man 
belangstelling in jou verloor het, of 
omdat jy ginekologiese probleme of 
miskrame het, is dit omdat jy ’n ‘spirit 
husband’ in jou het. Hierdie geeste 
veroorsaak vir ons moeilikheid in 
die geesteswêreld. Hierdie geeste is 
ook verantwoordelik dat mense soms 
ongetroud bly. Die ‘spirit husband’ 
hou ander mans van jou weg. Jy het 
dus verlossing hiervan nodig, so word 
gesê, as jy ’n vervulde en gelukkige 
huwelik wil hê.

“Die diagnose behels gewoonlik 
navrae oor jou drome. As jy droom dat 
jy swem (die see-geeste is blykbaar 
die ergstes), of dat jy jou maand­
stonde mis, swanger raak, borsvoed, 
opgooi, inkopies gaan doen, omgang 
met ’n ander man het, ’n miskraam 
het, trou of dat iemand jou wil ver­
moor, dan is dit ’n duidelike bewys dat 
’n ‘spirit husband’ in jou lewe doenig 
is. Jy moet verlos word. Die ‘man van 
God’ sal dan gewoonlik vir jou sê dat 
jy droom oor seks met iemand anders 
as jou man. Jy mag dit dalk ontken, 
maar dan sal hy sê dat jou ‘spirit hus­
band’ dit uitgewis het uit jou brein. 
Dit is iets soos demoniese manipula­
sie of geheueverlies.

“Geeste of geestelik onvolwasse?
Soos gewoonlik is daar baie wat sal 
getuig dat hulle van hierdie ‘geeste’ 
bevry is. Die ‘man van God’ het vir 
hulle om bevryding van hulle ‘spirit 
husbands’ gebid. Sedertdien is hulle 
drome weer normaal en gaan dit 
beter met hulle huwelike. Die wat nie 
’n man kon kry nie, getuig hoe hulle 
nou gelukkig getroud is.

“Die hartseer van die saak is dat baie 
van hierdie huweliksprobleme bloot 
deur Christelike berading opgelos 
kon word. Dit is juis hulle wat in hul 
enigheid ly, omdat daar vir hulle vertel 
word dat hulle geloof nie groot genoeg 
vir ’n deurbraak was nie.

“Hierdie lering geld vir beide geslagte. 
Mans wat met hulle huwelike sukkel, 
word ook geleer dat dit as gevolg 
van ’n ‘spirit wife’ of ‘vrou van die 
nag’ is. Dit is egter meestal vrouens 
wat slagoffers is – soos wat duidelik 
geblyk het uit die radioprogram.

“Vier punte van kritiek 
Wat sal ek sê oor hierdie fenomeen 
wat vandag so in die mode hier in 
Afrika is? Dit is ’n klomp snert. 

“1. Onbybels
Ons vind niks hiervan in die Bybel 
nie. Ons is terug in die donker eeue 
toe mense alles blindelings geglo het 
wat die priesters opgedis het, sonder 
om dit aan die Bybel te toets. Soos 
in die donker eeue, is die stories wat 
die ronde doen, lewensgroot. ‘Spirit 
husbands’ kom in alle kleure en geure 
en steek oral kop uit. Selfs wanneer 
hierdie dwaalleraars die Bybel ge­
bruik, doen hulle dit buite konteks. 
Matthéüs 13:25: ... maar terwyl die 
mense slaap, het sy vyand gekom en 
onkruid onder die koring gesaai en 
weggegaan. Hierdie vers is deur die 
radioprediker misbruik om te sê dat 
hierdie ‘spirit husbands’ kom om in 
die nag by vroue te slaap.

“2. Bygelowig
Daar bestaan ’n baie ongesonde sie­
ning van drome: As ek iemand begeer, 

reël het dit eerder by sy eie huis plaasgevind. So ’n fees 
het gewoonlik sewe dae geduur en kon selfs so lank as 
twee weke aanhou. Die huwelik is egter reeds die eerste 
nag van die feesvieringe gesluit. Die bloedbevlekte linne 
van die huweliksnag is bewaar as bewys van die bruid 
se maagdelikheid.

Verwerping en egskeiding
’n Man kon van sy vrou skei. Die rede word in Deute­
ronómium 24:1 soos volg aangedui: ... as sy dan geen 
guns in sy oë vind nie omdat hy iets skandeliks aan haar 
ontdek het ... Dit is natuurlik baie vaag en het aanleiding 
tot hewige debatte onder die Rabbyne gegee. Die meer 
konserwatiewe sy (Shammai-skool) het slegs egbreuk en 
wangedrag as wettige redes vir egskeiding beskou. Die 
meer liberale sy (Hillel-skool) het enige rede, hoe gering 
ook al, as geldig vir ’n egskeiding aanvaar. ’n Huwelik is 

met ’n skeibrief ontbind waarin verklaar is dat die man 
die vrou nie langer as sy wettige vrou beskou nie.

Die wet het egter egskeiding onder sekere omstandighede 
verbied, soos wanneer ’n man sy vrou valslik daarvan 
beskuldig het dat sy nie ’n maagd tydens hul troue was 
nie (vgl. Deut. 22:13-19). ’n Man wat verplig was om met 
’n meisie te trou, omdat hy haar eer geskend het, is ook 
nie toegelaat om van haar te skei nie. Indien ’n geskeide 
vrou weer trou en haar tweede man byvoorbeeld sterf, 
mag haar eerste man haar nie as vrou teruggeneem het 
nie. Vrouens kon nie ’n egskeiding versoek nie.

Uit Maleági is dit duidelik dat God egskeiding haat en 
geld die beginsel reeds dat wat God saamgevoeg het, deur 
geen mens geskei mag word nie. Dit is juis op sy argu­
mente wat die Here Jesus in sy uitsprake voortgebou het.

gaan ek heel waarskynlik romantiese 
drome oor daardie persoon hê. Net 
so: As ek sukkel om swanger te raak, 
gaan ek droom dat ek swanger is; as 
ek op soek is na werk, sal ek droom 
van die dag dat ek my droomwerk 
het; as ek oudpresident Obama graag 
wil ontmoet, gaan ek droom van so ’n 
ontmoeting en ’n maaltyd saam met 
hom en sy vrou in die Withuis. Drome 
is bloot uitdrukkings van ons wense 
en vrese.

“3. Blaamverskuiwing 
Hierdie lering hanteer nie morele 
kwessies volgens die Bybel nie. Die 
wat besig is met seksuele sondes, 
word nou geleer dat dit eintlik die 
‘gees’ se skuld is. Hulle kort net verlos­
sing. So word die verantwoordelikheid 
van hulle af na een of ander kragtige 
geestelike mag verskuif. Die Bybel 
roep egter hulle wat sonde doen, tot 
bekering op. God moedig ons aan om 
vergifnis vir ons sonde deur geloof in 
Jesus Christus te soek. Hy gee ook op­
drag dat ons heiligheid moet nastreef 
met behulp van die Heilige Gees.

“Baie van die mans en vroue wat deur 
hierdie leer verlei word om van hier­
die ‘geeste’ verlos te word, is moontlik 
nie wedergebore nie. Hulle moet deur 

die krag van die evangelie gered word. 
Tog is daar geen poging van die geeste­
like leiers om hulle daarop te wys dat 
dit eintlik die sonde in hulle lewens 
is wat hulle huwelike verwoes nie. As 
die Here hulle red, sal Hy aan hulle ’n 
nuwe krag gee wat hulle in staat stel 
om ’n vreugdevolle lewe te leef waarin 
hulle aan hul huweliksbeloftes en 
-verantwoordelikhede getrou bly.

“4. Blind vir die Bybelse leer oor die  
      huwelik
Berading op grond van Bybelse be­
ginsels vind nie plaas nie. Vroue wat 
ingeskakel het op die radioprogram 
en gekla het oor voortdurende ba­
kleiery met hul mans, is nie gevra of 
hulle die Bybelse weg vir die huwelik 
volg nie. Mans moet hulle vroue liefhê, 
soos Christus die gemeente en vroue 
moet aan hul mans onderdanig wees, 
soos die gemeente dit aan Christus is 
(Efés. 5:22-23; 25).

“In plaas daarvan om hulle op 
Skrifgedeeltes soos hierdie te wys, 
het die ‘man van God’ dadelik daarop 
aangedring dat hierdie vroue ‘spirit 
husbands’ het en verlossing benodig.

“Ek sê weer: Hierdie leer is die groot­
ste klomp snert! Dit is net nog ’n leuen 

van die duiwel wat deur dwaalleraars, 
wat hul voordoen as geestelike leiers 
en predikante, gebruik word. Hulle is 
blind en hulle is besig om ander wat 
blind is, die afgrond in te lei. Enige 
lering wat nie duidelik op die Bybel 
geskoei is nie, moet verwerp word. 
Dit is snert!”

Dalk is ons eerste reaksie: Hier is ’n 
tipiese “Afrika-probleem”. Ons moet 
egter eerlik wees. Hoeveel Afrikaner-
Christene hang nie dalk onwetend 
ook hierdie “Afrika-geloof” aan nie? 
Hoeveel van ons is nie lief daarvoor 
om altyd die oorsaak vir ons proble­
me by een of ander bose mag te gaan 
soek, sonder om verantwoordelikheid 
vir ons eie sondes te neem nie? Dit is 
immers makliker om die bose die skuld 
te gee as om verantwoordelikheid vir 
jou eie boosheid te aanvaar. Dink maar 
aan die gewilde “maak jou huis skoon”- 
video’s wat so paar jaar gelede die 
ronde gedoen het – is dit nie maar 
die Afrikaner weergawe van ‘spirit 
husbands’ en ‘spirit wives’ nie? 

------------------------------------------------------
1.	 Predikant van Kabwata Baptiste Kerk 

in Lusaka, Zambië en verbonde aan die 
African Christian University.

2	 http://bit.ly/2Kby25s

Dit wil voorkom asof egbreuk al hoe meer algemeen 
raak. Daar is selfs al webwerwe wat dit vir ’n mens 

maklik maak om in ’n buite-egtelike verhouding be­
trokke te raak. Een só ’n webwerf se slagspreuk is: “Life 
is short. Have an affair.” Volgens ’n artikel in die Beeld 
van 31 Mei 2018 hou 40% van huwelike nie eens 10 jaar 
nie. Mense woon saam of beoefen ’n “proefhuwelik” of 
glo bloot nie aan die huwelik nie, omdat dit hul van hul 
vryheid ontneem.

Egbreuk is baie meer algemeen as wat ons graag sal 
wil erken en dit wil voorkom asof die samelewing niks 
daarmee verkeerd sien nie. Dit is egter nie net ’n kwessie 
van wat die mense daarvan sê nie of van wat almal tog 
doen nie – die vraag is: Wat sê God daarvan?

Die huwelik
Volgens Génesis 2:18 en Matthéüs 19:4 is die huwelik ’n 
instelling van God. Die huweliksverbintenis wat God 
behaag, deur Hom gewil en ingestel is, is ’n lewenslange, 
monogame verbintenis tussen één man en één vrou. God 
het by die instelling van die huwelik bepaal dat man 
en vrou saam ’n eenheid moet vorm – die Bybel (vgl. 
Mt. 19:6) noem dit “een vlees”. Die Christelike huwelik 
is verder ’n verbintenis van liefde vir mekaar en trou 
(getrouheid) aan mekaar (vgl. Spr. 3:3). Dit is ook ’n 
verbintenis waarin die verhouding tussen Christus en 
sy gemeente afgebeeld word (vgl. Efés. 5:22-33). Niks is 
heiliger as hierdie liefdesverhouding nie. 

Net soos die kerk trou moet bly aan haar hemelse 
Bruidegom, net so eis die huwelik tussen man en 
vrou dat hulle aan mekaar trou sal bly. Dit is ’n 
heilige verbintenis waarin alle ontrou aan mekaar 
niks anders as hoerery is nie. God verbied egbreuk 
juis om hierdie huweliksverhouding te beskerm.

Volgens die Skrif het die huwelik die volgende doelein­
des: Om as man en vrou binne die huwelik tot eer van 
God te lewe (vgl. Gén. 2:24), om vir mekaar ’n hulp te 

wees (vgl. Gén. 2:18), om kinders voort te bring en op 
te voed (vgl. Gén. 1:28) en om ’n skans teen onkuisheid 
te wees (vgl. 1 Kor. 7:9).

Wat is egbreuk?
Die HAT verklaar die woord “egbreuk” soos volg: Ver-
breking van die verpligtinge van die huwelik; skending 
van die huwelikstrou; owerspel.

Die woord wat met “egbreuk” vertaal is, beteken letterlik 
dat ’n man nie geslagsgemeenskap mag hê met die vrou 
of die verloofde van ’n ander man nie. Indien dit gebeur, 
moes sowel die man as die vrou in die Ou Testamentiese 
tyd met die dood gestraf word (vgl. Deut. 22:22-24).

Omdat die huwelik ’n instelling van God is, mag dit 
nie gebreek word nie. Die huwelik kan gebreek word 
deur owerspel, maar dit kan ook op talle ander wyses 
geskend en ontheilig word. Wanneer die huwelik nie 
meer funksioneer soos God dit bepaal het nie, is dit 
reeds egbreuk.

Die Heidelbergse Kategismus Sondag 41 handel oor 
egbreuk. Daarin word gevra of God dan nie meer as 
egbreuk in die sewende gebod verbied nie? En dan kan 
ons antwoord: natuurlik! Die verskynsel van egbreuk 
is maar net die finale resultaat van ’n hele reeks dinge 
wat dit veroorsaak. 

Uit die Kategismus is dit duidelik dat die kern van die 
gebod in die woord “kuisheid” lê (vgl. HK So. 41). Kuis 
beteken oor die algemeen: rein, skoon, eerbaar, fatsoenlik 
en maagdelik. Kuisheid het veral die betekenis om rein 
te wees van seksuele sondes (vgl. 1 Tim. 5:22). Dít weer 
beteken om jouself en jou naaste in die seksuele lewe 
te respekteer. Dit geld vir getroudes en ongetroudes. 
Slegs Adam en Eva het in hulle sondelose staat absolute 
kuisheid geken. Met die sondeval het dit verlore gegaan. 
Uit die sondige geneigdheid van die mens kom daar nou 
daagliks allerhande vorme van onkuisheid na vore, soos 

“Jy mag nie egbreuk pleeg nie” 
Herman Erasmus

byvoorbeeld onkuise gebare, woorde, gedagtes, luste en 
dade. Al hierdie dinge is vorme van egbreuk. Egbreuk is 
die skending van die wese van die huwelik en alles wat 
God daarmee laat saamgaan het.

Egbreuk binne en buite die huwelik
Die feit dat God in die begin net een man en een vrou 
geskape het en verklaar het dat die man sy vader en 
sy moeder sal verlaat en sy vrou (enkelvoud) aankleef 
en hulle twee (nie meer as twee nie) een sal wees en 
voortplanting vanuit hierdie verhouding geskied, kan 
aan die twee-eenheid van die huwelik uit die aard van 
sy samestelling, nooit waarlik ’n derde of meer deel hê 
nie. Die intieme verhouding met jou eie man of eie vrou 
moet in orde wees. Met geen ander man of vrou nie, 
want dan is dit owerspel en hoerery. Wanneer ’n mens 
trou, beloof jy voor God om mekaar “in alles getrou te 
wees” – selfs die klein dingetjies. 

Die Skrif maak dit duidelik dat geslagsgemeenskap 
slegs binne die huweliksverhouding tuishoort (vgl. 
Gén. 2:24; 1 Kor. 6:12-20). Binne die huwelik het dit ’n 
besondere doel en funksie: Dit is ’n handeling waarop 
man en vrou hulle innige verbondenheid deur liefde en 
trou aan mekaar kan toon en saam beleef; dit is ’n wyse 
waarop hulle mekaar se seksuele behoeftes bevredig en 
mekaar so teen die Satan beskerm wat poog om hulle 
tot owerspel en sonde te verlei en dit is die wyse waarop 
kinders verwek word.

Die huwelik is heilig en dit beteken dat dit rein en 
onbesmet bewaar moet word. Dit geld nie net vir die 
liggaamlike nie, maar ook vir die geestelike omgang 
tussen man en vrou. Dit geld selfs vir ons gedagtewêreld. 
Daarom lê Christus die sewende gebod ook so uit wan­
neer Hy sê: 

Ek sê vir julle dat elkeen wat na ’n vrou kyk om 
haar te begeer, reeds in sy hart met haar egbreuk 
gepleeg het (Mt. 5:28). Egbreuk vind dus ook in 
ons harte en gedagtes plaas wanneer ons nie ook 
in ons denke heilig en kuis is nie. 

Die huwelik kan natuurlik ook geskend word deur 
ongetroudes. As ’n man en vrou byvoorbeeld voor die 
huwelik saamleef asof hulle getroud is, verwerp hulle 
daardeur die instelling van God. Die verbod op egbreuk 
geld daarom nie net vir getroudes nie, maar ook vir jong 
mense en ongetroudes, dat hulle die instelling van die 
huwelik sal eer en respekteer.

Wie buite die huwelik toegee aan seksuele drange en vir 
homself regte toeëin wat slegs binne die huwelik hoort, 
is besig met egbreuk.

Hoe lyk egbreuk 
Egbreuk kan voor, binne of buite die huwelik plaasvind. 
Daar is nie altyd ’n waterdigte skeiding nie, aangesien 
sommige van die punte, soos byvoorbeeld pornografie as 
egbreuk, voor, binne en buite die huwelik kan plaasvind. 
Daarom word daar nou gekyk na voorbeelde van egbreuk 
in die algemeen.

•	 Voorhuwelikse gemeenskap
In die Bybel word voorhuwelikse geslagsgemeenskap 
baie duidelik aangedui as sondig. Geslagsgemeenskap 
mag slegs binne die huwelik plaasvind (vgl. Gén. 
29:20-21; Deut. 22:13-19).

•	 Saamwoon voor die huwelik/proefhuwelike
In Matthéüs 19:10-12 maak Christus dit duidelik dat 
daar vir die Christen net twee moontlikhede is: of 
hy trou sodat geslagsgemeenskap binne die huwelik 
kan plaasvind, of as hy nie trou nie, het hy nooit 
gemeenskap nie, maar lewe selibaat.

•	 Emosionele “affairs”
Dit is ’n emosionele konneksie met iemand van die 
teenoorgestelde geslag wat jy geheim hou van jou 
huweliksmaat. Dit gebeur wanneer een huweliksmaat 
op so ’n mate fisiese en emosionele energie, tyd en 
aandag aan iemand anders afstaan, dat die ander 
huweliksmaat afgeskeep word.

•	 Pornografie
Wanneer ’n persoon pornografie gebruik, pleeg hy/
sy egbreuk (vgl. Mt. 5:28). Die persoon is ook besig 
om dit wat aan sy huweliksmaat behoort, onregmatig 
van hom/haar te weerhou. 

•	 Owerspel
Owerspel vind plaas wanneer twee persone wat nie 
met mekaar getroud is nie, met wedersydse toe­
stemming geslagsgemeenskap het. Meestal word 
van owerspel gepraat wanneer getroudes met ander 
persone as hulle wettige mans of vrouens geslags­
gemeenskap het. In die algemeen kan ’n mens sê dat 
owerspel geslagsgemeenskap buite die huwelik is. Dit 
vind nie net plaas by die fisiese daad nie, maar ook 
wanneer ongeoorloofde geslagsgemeenskap begeer 
word (vgl. Mt. 5:28).

Vervolg op bl. 22

Wie is Liezel van der Merwe?

Ek is ’n kind van God en is al vir 
25 jaar getroud met Nico, die 
liefde van my lewe. Ons het twee 
pragtige seuns, Nico en Willem, 
wat nou al vroeg in hulle 20’s is. 
Ek is die redakteur van die tydskrif 
INTIEM en ook Marriage Capsule. 
Ek is ’n positiewe mens wat die tyd 
uitkoop en die lewe voluit leef. Ek 
vier elke dag wat die Here vir my 
gee en geniet dit om sy glimlag op 
die aarde te versprei.

Waarom is die huwelik vir 
jou so belangrik dat jy by 
’n tydskrif soos INTIEM 
betrokke geraak het?

Ek het INTIEM in 2006 in ons 
media-maatskappy begin. Daar 
was so ’n groot behoefte vir my 
as jong getroude vrou om meer te 
weet van intimiteit in my huwelik. 
Seks is ’n geskenk wat God vir 
ons gegee het vir die huwelik, 
maar Satan het soveel van daardie 
geskenk kom steel. Ons wou 
vrouens bemagtig om hierdie 
geskenk terug te vat. 

INTIEM het binne twee jaar in ’n 
huwelikstydskrif ontwikkel met 
die doel om soveel meer aspekte 
aan te spreek. My eie huwelik 
en gesin is ’n groot inspirasie 
vir my. Soos ons deur ons eie 
probleme geworstel en lig gekry 
het, het ek geweet die huwelik is 
lewensvatbaar. Die gras is groener 
daar waar jy dit versorg. Om in ’n 

huwelik deel te kan wees van God 
se oorspronklike plan vir man en 
vrou, wat die kern van ’n gesin is, 
is ’n groot voorreg. Hiervoor het 
ons toerusting nodig. Soos wat ek 
INTIEM bestuur het, het my eie 
huwelik soveel daarby gebaat. Hoe 
meer ek gesien het hoe fantasties 
hierdie verhouding tussen man 
en vrou met die regte kennis kan 
wees, hoe harder het ons aan 
INTIEM gewerk! 

My huwelik is kosbaar en maak 
saak. Jou huwelik is kosbaar en 
maak saak!

Waarom, dink jy, is insig 
in die Bybelse rolverdeling 
met betrekking tot die man 
en die vrou belangrik vir ’n 
goeie huwelik?

Die Woord van God gee vir ons 
die toerusting wat ons nodig het 
om ons lewe op aarde reg te leef. 
Ons kan nie staat maak op hoe 
ons voel nie. Ons harte ken nie 
die waarheid nie. Net God en sy 
Woord bevat die volle waarheid. 
Sy voorskrifte is die riglyne wat 
ons lei tot lewe en lig!

Efésiërs 5 beskryf die rol 
van die vrou as een van 
“onderdanigheid”. Tog is 
dit nie ongekwalifiseerd 
nie. Wat is die gevaar 
daaraan wanneer ons die 
opdrag tot onderdanigheid, 
van die Bybelse kwalifikasie 
daarvan stroop?

Vroue, wees aan julle eie mans 
onderdanig, soos aan die Here – 
Efés. 5:22.

Hier is twee baie belangrike punte 
ter sprake: Die onderdanigheid 
is nie teenoor alle mans nie, 
maar teenoor jou eie man. En 
die standaard is duidelik: Soos 
aan die Here. Dit gee vrouens ’n 
duidelike voorskrif van God se 
aanbeveling vir ’n vrou se optrede 
teenoor haar man in die huwelik. 
Hierdie raad wat Hy vir ons gee, sê 
wat ons moet doen en hoe ons dit 
moet doen.

Die sondeval het baie 
dinge versteur, ook ten 
opsigte van die huwelik. 
Dit veroorsaak dat vrouens 
soms in “slegte” huwelike 
(verbale mishandeling, 
drankmisbruik, 
manipulasie, ens.) 
vasgevang is. Watter 
raad het jy in sulke 
omstandighede?

Dit is natuurlik belangrik om die 
konteks in ag te neem. In so ’n 
geval is die belangrikste prioriteit 
dat die vrou hulp moet kry. Dit 
is daarom baie belangrik vir 
haar om na haar gemeente en 
geestelike leiers vir ondersteuning 
en intrede te gaan. Ons behoort 
as gemeenskap te funksioneer wat 
mekaar ondersteun. Goddelike 
insig, wysheid en raad moet binne 
die konteks van hierdie spesifieke 
huwelik realiseer. Gekwalifiseerde 

Liezel van der Merwe
ONS GESELS MET ...

Liezel van der Merwe
1.

2.

4.

3. 5.

Wanneer huweliksuitdagings gehoorsaamheid vra

huweliksberaders wat kinders van 
God is, speel ’n baie belangrike rol 
en kan intree om te help. As die 
groter konteks van die probleem 
verstaan word, sal die huwelik 
gehelp kan word. Wat hier baie 
belangrik is, is vir die vrou om 
hulp te kry by die gemeenskap van 
God.

Soms is die rede vir ’n 
“slegte” huwelik ongeloof 
aan die kant van die 
lewensmaat (man of vrou). 
1 Korinthiërs 7:12‑15 leer 
egter dat egskeiding in 
súlke gevalle nie vir die 
gelowige lewensmaat ’n 
opsie behoort te wees nie. 
Hoe leef ’n mens steeds die 
Christelike rolverdeling in 
só ’n huwelik uit?

Die rolverdeling bly die opdrag 
van God en ’n vrou doen dit dus in 
die eerste plek in gehoorsaamheid 
aan die Here. Dit is beslis vir 
elke vrou ’n gebedsaak en sy 
moet daagliks haar wapenrusting 
aantrek om hierdie opdrag te 
gehoorsaam, soos vir die Here. 
Dit is ook ’n aanbeveling vir elke 

jong meisie om met ’n man te 
trou wat God dien en aan wie sy 
onderdanig wil wees.

In Génesis 3:16 word die 
invloed wat die sondeval 
op die vrou se houding 
teenoor haar Godgegewe 
rol het, beskryf. Watter 
raad het jy vir ’n man wat 
vasgevang is in ’n huwelik 
waarin sy vrou nie tevrede 
met haar Godgegewe rol is 
nie, maar haar “begeerte” 
na hom (sy posisie) is?

Bly by die rolverdeling wat God 
jou gegee het. Haal jou fokus af 
van wat jou vrou veronderstel is 
om in haar rol te doen en staan jou 
rol vol. Tree met vertroue en moed 
in hierdie rol in. Wees so lief vir 
jou vrou, soos jy jou eie liggaam 
liefhet. Wees so lief vir jou vrou, 
dat jy bereid is om vir haar te sterf.  
Wys elke dag in alles dié liefde –  
in werkwoorde die meeste. Neem 
God op sy woord en kom jou rol 
teenoor Hom met uitnemendheid 
na. Jy sal verbaas wees oor die 
verandering wat in jou huwelik 
gaan plaasvind.

Verder geld presies dieselfde raad 
ook vir die vrou. Fokus op die 
opdrag wat God jou gee. Gee jou 
man onvoorwaardelike respek en 
wees onderdanig. Gryp God se 
voorskrifte in jou daaglikse lewe 
aan en kyk wat gebeur. 

Ek wil sommer byvoeg: Probeer 
dit vir die volgende sewe jaar van 
jou huwelik. Ons verwysing van 
tyd en hoe lank ons moet saai, is 
soms verkeerd – byna altyd te min. 
Die sewe jaar is net die begin, maar 
daarna gaan jy dit outomaties vir 
die res van jou lewe doen.

Mag God jou huwelik seën en 
mag jy tot groot seën vir jou 
huweliksmaat wees.

6.

7.

Liezel van der Merwe

Die Van der Merwe-gesin

LIG IN DUISTERNIS

Ons leef in ’n kultuur wat grotendeels alle onderskeid 
in die rolverdeling tussen die man en die vrou binne die 
huwelik tot niet gemaak het. Van die man word verwag 
om ná ’n voldag by die werk, ook met die huistake te 
help. Durf ’n man hardop erken dat hy nie die baba se 
doeke ruil nie, het almal simpatie met sy vrou. Wanneer 
hy as hoof van sy huis oor sy vrou en kinders regeer, dan 
is hy eintlik net ’n tiran wat wil baasspeel.

Aan die anderkant lewer die vrou net ’n betekenisvolle 
bydrae tot die samelewing as sy dit buite die huis in die 
arbeidsmag doen. Kies sy die huis en haar gesin as haar 
primêre roeping, verkwis sy haar opleiding en talente. 
Om te erken dat jy onderdanig is aan jou man, is om 
die hele vroulike geslag se stryd vir onafhanklikheid in 
die wiele te ry. Die samelewing moedig as ’t ware beide 
die man en die vrou in die huwelik aan om vir hul eie 
belange te veg en hul eie belange te bevorder. Van ’n 
huweliksbenadering waar beide die man en die vrou ’n 
unieke, tog komplementerende en aanvullende rol het 
om in die huwelik te vertolk, is daar weinig sprake van 
in die hedendaagse samelewing.

Génesis-huwelik
As reformerende Christene word ons nie deur die heer­
sende kultuur gestuur nie, maar deur die Woord van 
God. Nadat God die man geskape het (vgl. Gén. 2:7), 
gee Hy aan hom die skeppingsopdrag om die aarde te 
bewoon en te bewerk (vgl. Gén. 2:15). God sien dat dit 
nie goed is dat die mens alleen is nie en neem Hom voor 
om vir Adam ’n hulp te maak wat by hom pas (vgl. Gén. 
2:18). Voordat God die hulp formeer, stuur Hy eers al 
die diere en die voëls na Adam sodat hy aan hulle name 
kan gee (vgl. Gén. 2:19-20). Gód weet dat Adam ’n hulp 
nodig het, maar Adam besef dit nog nie. Eers wanneer 
hy aan al die diere name gegee het, besef Adam dat daar 
vanuit die diereryk geen hulp is wat by hom sal pas 
nie – ’n hulp waarna hy nou verlang. Dan formeer God 
Adam se hulp vanuit sy ribbebeen – die vrou (vgl. Gén. 

2:21‑22). Adam erken dadelik dat sy vlees van sy vlees 
is en benoem haar ook – mannin (vgl. Gén. 2:23). Hulle 
is een vlees, sonder skaamte (vgl. Gén. 2:24). 

Beide word na die beeld van God geskape (vgl. Gén. 
1:27). Daar is dus geen onderskeid in hulle waarde nie, 
maar wel in die rolle wat God wil hê hulle binne die hu­
welik moet vertolk. Dít is die huwelik wat Gód instel: ’n 
Man wat verlang na sy hulp. Hy is haar hoof; hy stuur 
en benoem haar; hy koester haar as sy eie vlees en kleef 
haar aan. Vir hierdie man is die vrou ’n hulp. Voor God 
en voor mekaar is hulle deurentyd gelykwaardig. 

Sondeval se invloed
Die sondeval gebeur deels omdat Adam en Eva nie 
hulle Godgegewe rolle binne die huwelik uitleef nie. 
In stede daarvan dat Adam as hoof en beskermer van 
sy huis die slang uit die tuin weer, staan hy in stilte en 
toekyk hoe die slang sy vrou verlei (vgl. Gén. 3:6). In 
stede daarvan dat Eva ’n hulp is vir haar man om die 
tuin te bewoon en te bewerk, onttroon sy vir Adam en 
neem eiewys die besluite. Verder laat die sondeval die 
hegtheid en intimiteit binne die huwelik verbrokkel. ’n 
Huwelik sonder skaamte word vervang met naaktheid 
en skuld. Die “vlees van my vlees,” word die “vrou wat 
U my gegee het om by my te wees, sý ...” (vgl. Gén. 3:12).

Wanneer alles vir hierdie eerste huwelik verlore lyk, gee 
God die belofte dat ’n Verlosser uit die vrou gebore sal 
word (vgl. Gén 3:15). Dit sou blyk dat Adam weer sy 
skeppingsrol as hoof opneem, wanneer hy ’n tweede maal 
vir die vrou ’n naam gee – Eva – omdat sy die moeder 
word van alles wat lewe (vgl. Gén. 3:20). So sien ons die 
vrou se rol as “hulp” ontvou in ’n lewegewende bediening 
vir haar huis, maar ook vir die hele mensdom. 

Kulturele misinterpretasie
Juis om weg te kom van die Goddelike skeppingsorde, 
wil die kultuur van ons tyd al te graag die woord “hulp” 

’n Komplementerende benadering
Fokus en viering van die Bybelse rolverdeling
Marguerite Brink

as “vloerlap” interpreteer. Dit hou egter nie rekening met 
die feit dat God self as die volk se “hulp” en “helper” 
(wat dieselfde Hebreeuse stamwoord het) in die Skrif 
beskryf word nie. 

Ons siel wag op die Here; Hy is ons hulp en ons 
skild (Ps. 33:20). U is my hulp en my redder; 
Here ... (Ps. 70:6). 

Die vrou as “hulp” is dus ’n verdediger, versorger, onder­
steuner, opheffer van die arme, beskermer en vertrooster. 
Dit beteken allermins “om vloerlap te wees”. Adam word 
keer op keer reg bewys: Die vrou as hulp vir haar man, 
onder sy liefdevolle hoofskap, is lewegewend.

Huweliksreiniging deur die Verlosser
Jesus Christus het met sy sterwe en opstanding die slang 
se kop vermorsel en versoening gebring – tussen God 
en die mens en tussen mens en mens. Deur die werking 
van die Heilige Gees, kán en móét die man sy vrou lief­
hê, haar koester, beskerm en sy lewe vir haar aflê (Efés. 
5:25-29, 33). Deur dieselfde Gees, kán en móét die vrou 
haar man eerbiedig, onderdanig wees en werklik die 
lewegewende hulp waartoe sy geskape is, uitleef (Efés. 
5:22-24, 33). Wanneer die man en vrou saam hieraan 
gehoorsaam is, word Christus ten volle weerspieël – in 
beide sy hoofskap oor die kerk, dat Hy sy lewe in liefde 
aflê (Efés. 5:23, Joh. 10:11) en die wyse waarop Hy lewe 
gee vir almal wat in Hom glo (Joh. 6:51, 1 Kor. 15:45).

Binne God se skeppingsorde, die verlossing en versoe­
ning deur Jesus Christus en die werking van die Heilige 
Gees, is daar nie ’n magstryd tussen die man en die vrou 
binne die Christelike huwelik aanwesig nie. Wanneer ’n 
man en vrou hul unieke, tog komplementerende rolle 
binne die huwelik uitleef, is dit ’n getuienis vir die kul­
tuur van ons tyd. ’n Getuienis van God as Skepper, sy 
hoofskap oor die mens, sy lewegewende verlossing deur 
Jesus Christus en dat die Heilige Gees vernuwing in die 
kinders van God bewerk. Op só ’n huweliksbenadering 
behoort ons te fokus en dit te vier!

Praktyk
In my huwelik is my man die hoof, broodwinner en 
voorsiener van ons gesin se behoeftes. Die versorging 
van ons gesin is my prioriteit. Ons pas doelbewus, sover 
ons kan, ons begroting en uitgawes by sy salarisinkomste 
aan, sodat dit nie nodig sou wees vir my om buite die huis 
te werk nie. Ek lewer ruim en met baie vrymoedigheid 
my opinies en redes oor die besluite wat ons moet neem, 
maar hy neem uiteindelik die besluit en ek berus daarby. 

Ek is in ’n finansiële rigting opgelei en verstaan dus 
begrotings, bankrekenings, beleggings, versekering en 
pensioenfondse veel beter as hy. Binne die kultuur van 
vandag sou ek al die finansiële besluite binne ons huis 
moes neem. Tog is my roeping “hulp” en nie “hoof” 
nie, so wanneer hy finansiële besluite ten bate van ons 
gesin moet neem, verduidelik ek die opsies aan hom, 
gee raad, wys die voor- en nadele uit en hy neem die 
besluite. Ons sê spottenderwys dat ek die minister van 
finansies en hy die uitvoerende hoof is. 

My man is vreeslik lief vir kosmaak en berei gemiddeld 
twee dae ’n week vir ons die hoofmaaltyd voor. Tog is die 
bestuur, organisering en uitvoering van die huispligte 
(en die skoonmaak van die kombuis wanneer hy die kos 
gemaak het), die wyse waarop ek daagliks lewegewende 
hulp aan hom en ons kinders bied. Ek is die kinders se 
primêre versorger, die eerste linie wat dissipline toepas, 
onderlinge geskille uitsorteer of trane afvee ná ’n val. 
As gesinshoof, bevestig my man my opvoedingstaak 
met liefde, dissipline en vertroosting van sy eie. Wan­
neer hy my sonde uitwys en my vermaan, is dit waar 
ek, soos Eva, sy hoofskap die minste wil hê, maar die 
nodigste het. Tog rig hy daarmee opnuut my fokus op 
my roeping as lewegewende hulp wat tot eer en in diens 
van God moet lewe. Hy toon vir my Christus wat my 
sonde vergewe as ek dit bely. Met ’n dienende hart wys 
ek hom ook op sy sonde. 

Uiteindelik is ons ’n span met die strewe om ’n getuienis 
te wees van ’n man wat sy vrou liefhet en ’n vrou wat 
haar man se hulp is. LIG IN DUISTERNIS

Besoek die omvattende webtuiste www.potchefstroomintertv.co.za 
Kyk dan die skakel “Kerke” – AP Kerk se nuus. Gemeentes is welkom om 
nuus te stuur na chrisclgreyling@gmail.com Rekenaar en webtuiste is pas 
opgegradeer. Sien ook elke dag se weervoorspelling.

OMVATTENDE 
WEBTUISTE

Wat is kommunikasie?
Kommunikasie is die hart van menslike inter­
aksie. Kommunikasie is wanneer een persoon 
’n boodskap oordra, die ontvanger dit deur sy/
haar sintuie waarneem en ’n bepaalde betekenis 
daaruit aflei.

Vir suksesvolle kommunikasie moet ons ver­
staan hoe die brein hierdie inligting interpre­
teer, verwerk en betekenis daaraan gee. As ge­
volg van die hoeveelheid stimuli om ons, vind 
daar ’n natuurlike siftingsproses plaas waar 
die ontvanger onbewustelik sekere inligting 
ignoreer en slegs dit wat as ‘belangrik’ geag 
word, gebruik.

Oorsake van misverstande
Iemand se ervarings, waardes en kognitiewe distor­
sies (wanneer onbewuste oortuigings die werklikheid 
verdraai), bepaal watter inligting verwerk gaan word. 
Gebaseer op die betekenis wat die persoon aan die 
gekommunikeerde inligting gee, word ’n beeld in die 
gedagtes gevorm wat hul interpretasie van die boodskap 
is. Dit beïnvloed watter emosies ervaar word en bepaal 
hoe die persoon gaan reageer en wat gesê gaan word.

Mense se interne interpretasie bepaal hoe hulle die wê­
reld waarneem en ervaar. Indien hulle bewus is hiervan, 
gee dit buigbaarheid in hoe hulle kommunikeer en hoe 
hulle op ander se kommunikasie reageer. Hulle word 
dan nie vasgevang in die verskil in interpretasies nie en 
hulle probeer nie om hulle eie interpretasie te verdedig 
nie. Hulle kan nou ’n situasie waarneem, die verskille 
op ’n objektiewe wyse analiseer en besef dat niemand 
noodwendig reg of verkeerd is nie. Die beste kommu­
nikeerder is die persoon wat verstaan dat wat en hoe jy 
kommunikeer, gebaseer is op ervarings, waardes, oor­
tuigings, ensovoorts.

’n Eksterne gebeurtenis/gesprek vind plaas, die ontvang­
er neem dit deur sy sintuie waar. Dit wat waargeneem 
is, word gefiltreer gebaseer op persoonlike waardes, 
denkpatrone, oortuigings en ondervindinge (fig. 1). Die 
bruikbare hoeveelheid inligting word nou deur my on­
bewuste oortuigings verwerk en betekenis word daaraan 
gegee wat ’n spesifieke beeld in my gedagtes vorm. Die 
kwaliteit van hierdie beeld, of dit positief of negatief is, 
asook die intensiteit van die betekenis daarvan bepaal 
hoe dit my gemoed beïnvloed. Dit gee weer aanleiding 
tot my fisiologiese (opgewondenheid/spanning), my 
verbale en nie-verbale reaksie.

My maat kom opgewonde by die huis en sê dat hy besluit 
het om vir ons kampplek te bespreek vir ’n naweek weg 
om kwaliteit tyd te hê. Ek hoor ‘kamp’ en onmiddellik 
kom die volgende in my gedagtes (filter) op: oorstro­
mings en modder by Majuba; kamp saam met my pa 
langs die dam sonder geriewe. Die betekenis wat ek aan 
die inligting gee, is dat my maat selfsugtig is en my nie in 
ag neem nie. My reaksie is om met passie en entoesiasme 
vir hom te sê dat hy maar alleen kan gaan kamp. Hy is 
stomgeslaan en teleurgesteld. Hy deel my mee dat hy dan 
maar die pakket wat hy gekoop het vir vriende sal gee. 
Dit sluit in ’n luukse motorhuis waarmee ons na ’n prag­
tige privaatreservaat sou gaan, met privaat badkamer, 

Kommunikasie en 
konflikhantering in die huwelik
Susan Grobler

Fig. 1: Die filter waardeur inligting ontvang en geïnterpreteer word

kombuis en swembad. Ek het my eie detail bygevoeg, 
my eie betekenis gevorm, en my man se hart gebreek.

Gevolge van misverstand in kommunikasie
Die persoon wat die inligting gekommunikeer het, is 
nie bewus van die proses wat tydens die verwerking 
van die inligting by die ontvanger plaasgevind het en 
tot die misverstand gelei het nie. Die gevolg is dat die 
kommunikeerder dieselfde proses van verwerking as 
die ontvanger gebruik, wil verduidelik wat hul bedoel 
het, of hulself verdedig en dan is daar geen effektiewe 
kommunikasie nie. 

Verskillende filters en denkpatrone lei dan tot:
▶	 selfgesentreerdheid
▶	 eiebelang 
▶	 slagoffermentaliteit 

Vereistes vir effektiewe kommunikasie

▶	 Verstaan die proses van kommunikasie
Moenie die inligting wat gekommunikeer word, ver­
persoonlik nie. Moenie neutrale inligting wat gedeel 
word, persoonlik aantrek en dit op ’n negatiewe wyse 
op jouself van toepassing maak nie. 

▶	 Luister om te verstaan
Vlakke van luister: 
■	 Laag – luister met eie, persoonlike opinies en voor­

oordele op die voorgrond. 
■	 Middel – luister met ’n oop gemoed. Luister na 

die feite, identifiseer verskille met eie opinies en 
is bereid om daaroor te debatteer. 

■	 Hoog – luister met ’n emosionele konneksie, waar 
dinge waargeneem word deur die ander persoon 
se raamwerk: ‘Ek verstaan, al stem ek nie saam 
nie.’ Hierdie vlak is ’n voorvereiste vir effektiewe 
kommunikasie.

Die pad na die hart loop deur die oor. 
Die een wat luister is die een wat begryp.

▶	 Fokus op feite en nie aannames nie
Bevestig jou persoonlike interpretasie van die woorde 
en die nie-verbale inligting. 

▶	 Wees bewus van jou huweliksmaat se belangstel­
lings en behoeftes
Ondersoek onderliggende konneksies tussen bekom­
mernisse, doelwitte en waardes.

Wees bewus van jou eie en jou maat se kommu­
nikasiestyle en -voorkeure (visueel, ouditief, kines­
teties, analities), sodat jy kan aanpas by die style en 
voorkeure van jou maat.

Egte kommunikasie is die kuns om gelyktydig 
volkome eerlik en volkome taktvol te wees.

– John Powell

Wat veroorsaak konflik?
Daar is ’n verskil om nie saam te stem oor ’n sekere 
onderwerp nie en om in konflik daaroor te wees. Wan­
neer ons verskil, gebruik ons kommunikasievaardighede 
om ons standpunt te verduidelik en iemand van my 
standpunt te oortuig. Indien ons nie die persoon kan 
oortuig nie, kan ons ooreenkom om te verskil, terwyl 
ons mekaar se opinies respekteer. Konflik is waar ons 
verskil, maar daar is negatiewe emosies betrokke van 
een of albei partye, wat ’n struikelblok vir effektiewe 
kommunikasie word. 

Vir die doeleindes van hierdie artikel kan ons die wer­
king van die brein oorvereenvoudig as bestaande uit drie 
verskillende areas. Die eerste area is die ‘reptielbrein’. 
Dit is die gedeelte van die brein wat ten doel het om in 
die agtergrond waar te neem of jy in gevaar is of nie. 
Die tweede area verwys na die emosionele deel van die 
brein. Hierdie area fokus op die korttermyn – gaan iets 
nou vir jou plesier of pyn veroorsaak. Dit stel jou in staat 
om empatie met ander mense te hê en te kan omgee. 
Die derde area verwys na die logiese deel van die brein, 
waar jy feite analiseer en sinvolle besluite neem.

Indien die reptielbrein waarneem dat jy in gevaar is, 
aktiveer dit en skuif die ander twee areas op die agter­
grond. Nou het jy die vermoë verloor om empatie te 
ervaar en jou logiese denke te gebruik. Jy verkeer in ’n 
veg/vlug/vrees-toestand. Nou gaan dit oor oorlewing en 
jy moet ten alle koste wen. Wanneer jy met iemand in 
gesprek is en julle verskil oor ’n saak, word jou reptiel­
brein geaktiveer as gevolg van jou waardes en beginsels 
wat negatief aangetas word. Jou reptielbrein dink jy is 
in ‘gevaar’ en nou is daar geen sprake van logiese denke 
en emosionele intelligensie nie. Jou bloed vloei na jou 
groter spiertonus wat jou in staat stel om buitengewone 
fisiese krag toe te pas en jou bloeddruk styg. Jy is nou 
sterker en gevaarliker as wat goed is vir jou of vir ander. 
’n Voorbeeld hiervan is wanneer ’n saggeaarde persoon 
in ’n oomblik van ontsteltenis ’n daad pleeg wat buite 
sy karakter is. 

In huwelike gebeur dit ook sonder dat paartjies dit be­
sef. Daardie oomblik dat jou huweliksmaat iets sê of 
doen en jy onmiddellik buite jouself van woede is, of 
jy vlug en trek terug en maak jou emosioneel afsydig. 
Bewuswording van wanneer dit gebeur, laat jou toe om 
te vra: Wat het nou met my gebeur? Watter belangri­
ke waardes of beginsel van my is te na gekom? Jy gaan 
steeds die woede of irritasie ervaar, maar het weer toe­
gang tot jou logiese brein en is nie meer ’n gevaar vir 
jouself en vir ander nie. 

Konflikhantering

▶	 Kry ’n geheelbeeld van die situasie 
Om seker te maak jy kommunikeer effektief, moet 
jy eers seker maak jy het vanuit al die hoeke na die 
situasie gekyk, voordat jy jou persoonlike opinie 
vorm en daarop reageer.

▶	 Self 
Dit is die gesonde posisie waar ek sien, hoor en voel 
wat ek self ervaar. Ons gebruik hierdie posisie om ons 
ware self ten toon te stel, ons eie gedagtes, gevoelens 
en reaksies eerlik en openhartig te openbaar, te luister, 
navraag te doen en teenwoordig te wees. Die fokus 
is op wat vir my belangrik is en wat my doelwitte in 
hierdie spesifieke situasie is.

▶	 Ander 
Dit is die empatiese posisie wat my in staat stel om 
te verstaan, meegevoel te toon en die situasie uit 
die ander persoon se oogpunt te sien. In hierdie 
posisie voel jy ’n eenheid met die ander persoon en 
jy ontwikkel ’n sterk sin vir sy/haar perspektief of 
siening en hoe hy/sy die situasie ervaar. “Voordat jy 

iemand anders kan kritiseer, moet jy eers ’n myl in 
sy skoene loop.” Probeer dit vermy om tydens kon­
flik veroordelend na die ander persoon te kyk. Plaas 
jouself in hul skoene en fokus op hul motivering  
en ervaring.

▶	 Objektief 
Gee ’n tree terug en kry afstand. Neem waar en wees 
neutraal. Hierdie posisie het geen belang by die uit­
koms nie. Dink hier aan die opinies, waarnemings 
en advies wat iemand in ’n objektiewe posisie sal 
aanbied. Dit is belangrik om ’n objektiewe waarne­
ming oor jou eie optrede te maak en om te soek na 
geleenthede om anders op te tree sodat ’n ander, meer 
positiewe uitkoms bereik word. 

▶	 Gesin 
Verstaan die konteks waarin die situasie plaasvind 
en hoe dit die gesin gaan beïnvloed.

▶	 God 
Hier fokus jy op wat God van jou verwag: Wat is die 
regte ding om te doen volgens die Woord? Wat sien 
God as Hy na die situasie kyk; wat dink Hy van jou 
optrede en jou doelwitte? Wat is jou verantwoorde­
likheid as kind van God?

Tree nou terug na die eerste posisie en hersien jou oor­
spronklike doelwitte, emosies, optrede en besluite. Is 
daar iets wat jy nou anders sien, anders wil doen, waarop 
jy anders wil reageer en waaroor jy nou anders dink?

Jy en jou huweliksmaat het mekaar gekies omdat julle 
vir mekaar lief is. Glo dit en onthou dit – wanneer jy 
kommunikeer en in konfliksituasies. LIG IN DUISTERNIS

Ringvinger
Tradisioneel word die linkerhand se vinger tussen die middelvinger en pinkie, as ringvinger beskou. Voordat 
die mediese wetenskap die menslike bloedsomloopstelsel uitgepluis het, het mense geglo dat daar ’n aartjie 
van hierdie vinger af direk met die hart verbind was. Dit het die naam vena amoris (liefdesaar) gekry. Om 
hierdie rede is geglo dat dié vinger die gepaste vinger vir die trouring is. In Brittanje veral het net vroue 
aanvanklik ’n trouring gedra. Met die uitbreek van die wêreldoorloë het dit egter verander toe mans ook ’n 
trouring begin dra het om hulle aan hul geliefdes te herinner. Die trouring word nie in alle lande aan die 
linkerhand gedra nie. In baie lande word die verloofring aan die linkerhand gedra en die trouring aan die 
regterhand. Daar is heelwat lande in Oos-Europa en selfs sommige in Sentraal- en Wes-Europa waar die 
trouring aan die regterhand gedra word. Daar is selfs bewerings dat die hand waaraan jy jou trouring dra, 
gebruik is om tussen Rooms-Katolieke en Protestante te onderskei. Eersgenoemde sou hul trouringe links 
dra en laasgenoemde regs.

VERRUIM JOU BREIN 

Gelowiges moet hul huwelikspligte nakom en nie die volle huwelikslewe minag asof dit strydig is met die Christelike lewe 
nie. Dit is uiters noodsaaklik dat ’n balans tussen die geestelike en die liggaamlike in die huwelik gehandhaaf moet word.

BYBELWOORDBLOK: Die huwelik – 1 Kor. 7 & Efés. 5:21-33

Dwars
1.	 Opdrag van God (1 Kor. 7:25)
5.	 In beslag neem (1 Kor. 7:15)
7.	 Die vrede herstel (1 Kor. 7:11)
8.	 Tekortkoming (1 Kor. 7:5)
11.	Verskillend (1 Kor. 7:7)
12.	Sonder sorge (1 Kor. 7:32)
14.	Tegemoetkoming (1 Kor. 7:6)
16.	’n Bevel, opdrag (1 Kor. 7:6)
17.	Teen ’n hoë prys (1 Kor. 7:23)
18.	As deel gegee (1 Kor. 7:17)

22.	Meester wees van (1 Kor. 7:9)
23.	Voorhuid verwyder (1 Kor. 7:18)
24.	Fisieke struktuur (1 Kor. 7:4)
26.	Huwelik ontbind (1 Kor. 7:10)
27.	Bedroef wees (1 Kor. 7:30)
28.	In huwelik verbind (1 Kor. 7:9)
29.	Eie gemoed (1 Kor. 7:37)
30.	Morele gebooie (1 Kor. 7:39)
31.	In die omgang (1 Kor. 7:17)
32.	Teen jou sin doen (1 Kor. 7:37)
33.	Nakom (1 Kor. 7:3)

Af
2.	 Om ’n vrou te skei (1 Kor. 7:11)
3.	 Besondere gawe (1 Kor. 7:7)
4.	 Die vermoë hê (1 Kor. 7:4)
5.	 God se wette (1 Kor. 7:19)
6.	 In jeugtydperk (1 Kor. 7:36)
7.	 Dit gaan ophou (1 Kor. 7:31)
9.	 Bekommer (1 Kor. 7:21)
10.	Eie beswil (1 Kor. 7:35)

13.	Afsydig hou (1 Kor. 7:5)
15.	Onsindelik (1 Kor. 7:14)
19.	Tot slotsom kom (1 Kor. 7:37)
20.	Verskeie sake (1 Kor. 7:1)
21.	Gesamentlike lede (1 Kor. 7:17)
23.	Uitgesonder (1 Kor. 7:5)
25.	Huweliksmaat (1 Kor. 7:5)
26.	Die verleier (1 Kor. 7:5)
27.	Verlange hê (1 Kor. 7:7)

METODE:
Gegee: Woordblokrooster met leidrade, 

uitbeelding van behoudende fokus (liefde, 
onderdanigheid, respek, eenwording) en 
voorstelling van die verleier (die satan).

Gevra: Voltooi rooster met behulp van 
leidrade. Opsionele keuse: Teken die 
huwelikspad vanaf intreepunt tot by 

eindpunt. Trek die lyn slegs deur die wit 
blokkies en die fokupunte en streef om 

deur die agt fokuspunte te beweeg; vermy 
egter die vier raakpunte met die satan. Geen 
beweging in swart blokkies nie; beweeg slegs 
vorentoe in alle rigtings, behalwe diagonaal.

Liefde =          Onderdanigheid =

Respek =          Eenwording =

Die verleier =
R E

Vervolg vanaf bl. 13

“Jy mag nie egbreuk pleeg nie” 
•	 Kunsmatige inseminasie

Waar die skenker van die saad die wettige man is, is 
kunsmatige inseminasie nie verkeerd nie. Wanneer 
’n vreemde egter as skenker optree vir ’n getroude 
of ongetroude vrou, is dit niks anders as kunsmatige 
owerspel nie. 

•	 Prostitusie
Prostitusie stem in dié sin met owerspel ooreen dat 
geslagsgemeenskap buite die huwelik plaasvind. 
Waar daar by owerspel nog sprake kan wees van ’n 
emosionele verbintenis, is dit nie die geval by pros­
titusie nie. By prostitusie word geslagsgemeenskap 
gestroop van al die sin en betekenis wat God daaraan 
geheg het.

•	 Kleredrag
Die Skrif beveel ons om niemand ’n struikelblok in 
die weg te lê nie (vgl. Rom. 14:13), of iets te doen 
waardeur iemand aanstoot neem of struikel of swak 
is nie (vgl. Rom. 14:21). Hierdie uitsprake het ook 
betrekking op kleredrag wat tot onkuisheid aanlei­
ding kan gee.

•	 Homoseksualiteit
Onder homoseksualiteit word verstaan die seksuele 
verkeer van twee persone van dieselfde geslag. Dit 
word ten sterkste deur God veroordeel (vgl. Lev. 18:22). 

So kan daar nog baie voorbeelde genoem word, soos 
seksuele misbruik, bestialiteit, flankering, suggestie­
we tekens, seksueel belaaide gesegdes en vuil grappe. 
Soos dit duidelik blyk, verbied God nie alleen die daad 
van geslagsgemeenskap voor of buite die huwelik nie, 
maar ook alle dade, gebare, woorde, gedagtes en luste 
wat daarmee in verband staan en ook alles wat ’n mens 
daartoe kan verlei. 

Egbreuk het al soveel seer in hierdie lewe veroorsaak. 
Stel jouself voor hoe anders hierdie wêreld sou gewees 
het as ons die sewende gebod nagekom het! Ons moet 
alles in ons vermoë doen om te verhoed dat daar ’n 
klimaat in die kerk en in ons huise ontstaan wat dit 
maklik maak om egbreuk te pleeg en dit weg te steek. 
Ons moet gedurig na die Bybelse lering oor seksualiteit 
gaan soek, sodat ons die leuens wat die wêreld ons graag 
wil opdis, kan weerstaan.

Wil u in Die Boodskapper adverteer? Stuur ’n e-pos na boodskapper@apk.co.za

LIG IN DUISTERNIS

AMPTELIK

BESTEK VIR BYBELKENNISEKSAMEN 2021

Graad Ou Testament Nuwe Testament Handboek

Graad 4 Génesis 37, 39-40 (20) Matthéüs 11 (20) Les 1-9 (10)

Graad 5 Génesis 41-43 (20) Lukas 7 (20) Les 1-9 (10)

Graad 6 Rigters 13-16 (20) Handelinge 11-12 (20) Les 1-9 (10)

Graad 7 2 Samuel 1-3 (35) 1 Korinthiërs 14-15 (35) Les 1-9 (30)

Graad 8 Esra 1, 3-5 (35) Galásiërs 1-3 (35) Les 1-9 (30)

Graad 9 Miga 1-5 (35) Markus 1-3 (35) Les 1-9 (30)

Graad 10 Prediker 5-9 (35) Handelinge 1-3 (35) Les 1-9 (30)

Graad 11 Daniël 1-4 (35) Openbaring 6-11(35) Les 1-9 (30)

Belydende Klaagliedere 1-4 (35) Handelinge 14-16 (35) HK v/a 1-23 (30)

Soos die gebruik is, is die Amerikaan­
se kongres vroeër vanjaar met gebed 
geopen. Die demokratiese verteen­
woordiger van Missouri, Emanuel 
Cleaver, ’n geordende predikant, het 
die gebed in die Huis van Verteen­
woordigers gelei tydens die geleent­
heid waartydens die 117de Kongres 
ingesweer is. In ’n poging om inklusief 
te wees, het hy die gebed afgesluit 
met dié skokkende woorde: “We ask 
it in the name of the monotheistic 
God, Brahma, and (the) God known 
by many names, many different faiths. 
Amen and Awomen.”

Hoewel lagwekkend, is hierdie optrede 
te wagte van die liberaliste. Nancy 
Pelosi, (demokratiese) Speaker van die 
Huis van Verteenwoordigers het vroeër 
nuwe reëls vir die Kongres voorgestel. 
Dit sluit onder meer veranderings in 
wat gender-inklusiewe woorde omhels 
en dat die gebruik van sogenaamde 
nie-inklusiewe woorde, gestaak moet 
word. Die voorstelle sluit in dat woorde 
soos vader, moeder, seun, dogter, 
broer, suster, oom, tannie, man, vrou, 
ensovoorts uit amptelike dokumente 
geskrap en eerder met gender-neutrale 
woorde vervang moet word.

Hierop het die konserwatiewe 
minderheidsleier, Kevin McCarthy, 
soos volg op Twitter gereageer:

Op sy Facebook-profiel het die Suid- 
Afrikaans gebore Kanadese en Pres­
biteriaanse predikant, dr. Mark Jones, 
spottenderwys soos volg gereageer:

Suid-Afrika se kommunistiese en libe­
rale regering is natuurlik nie ver agter 
nie. Op 10 Januarie het die nuusblad, 
IOL, berig dat daar beoog word om 
Suid-Afrika se indentiteitswette só 

te verander dat dit ruimte skep vir ’n 
derde gender. Dit word glo verwelkom 
deur diegene wat meen dat daar 
teen hulle gediskrimineer word op 
grond van verouderde wetgewing. 
Die voorstel van die Departement van 
Binnelandse Sake is daarop gemik om 
ander geslags-/gender kategorieë te 
erken. Volgens hulle tref die huidige 
identifikasiestelsel en kaarte nie on
derskeid tussen geslag en gender nie.

Van die voorstelle sluit in dat die 
bevolkingsregister ruimte moet hê 
vir ’n geslagsneutrale kategorie; dat 
die geslagskategorie ook plek moet 
hê vir iemand wat transgender is en 
dat identiteitsnommers gegee moet 
word wat nie verbind word aan of 
gebaseer is op ’n persoon se geslag, 
geboortedatum, geboorteplek of enige 
ander merker nie.

S M E LT O O N D
•  Februarie 2021  •

“Amen” en “awomen”

Amerikaanse Christene is minder geneig as godsdienstig-neutrales  
om slenterseks en “oop” verhoudings goed te keur 

% Amerikaanse volwassenes wat reken dat die volgende ________ aanvaarbaar is,  
ongeag of hulle dit self sal doen of nie

ALTYD SOMS MIN NOOIT

Seks tussen ongetroude paartjies in ’n ernstige verhouding
Christene 33% 24% 10% 32%

Neutrales 62% 17% 7% 14%

Slenterseks met wedersydse instemming tussen volwassenes wat nie in ’n vaste verhouding is nie
Christene 18% 32% 17% 33%

Neutrales 50% 33% 8% 8%

’n “Oop” verhouding – ’n ernstige verhouding waar beide partye instem dat dit aanvaarbaar is 
om terselfdertyd met ander uit te gaan en seks te hê
Christene 6% 12% 19% 62%

Neutrales 27% 27% 22% 24%

Seks tydens ’n eerste afspraak
Christene 3% 16% 27% 54%

Neutrales 8% 41% 27% 22%

Nota: Die wat nie geantwoord het nie, is nie verreken nie.  
Bron: Meningspeiling onder VSA volwassenes 16-28 Oktober 2019 (PEW Research Center).

LIG IN DUISTERNIS

In 2013 het die Sinode van die AP kerke besluit dat, 
indien ’n ampsdraer skei, hy nie langer in die amp kan 

dien nie. Die besluit is nie net van toepassing op domi­
nees nie, maar ook op ouderlinge en diakens.1

Egskeiding is ’n traumatiese gebeure in enige mens se 
lewe. In die meeste gevalle ruk egskeiding gesinne se 
lewens uitmekaar. En omdat ons dit weet, het ons ’n 
natuurlike geneigdheid om hierdie brose mense te be­
skerm. Juis daarom reageer soveel mense heftig teen 
bogenoemde besluit van die sinode. Ons redeneer: Hy 
het berou, hy het vergifnis gevra, die kerk moet hom 
dus ook vergewe en in die amp laat aanbly.

Vertrekpunt
Die groot fout wat ons maak wanneer ons oor ’n saak 
soos hierdie nadink, is dat ons van onder na bo redeneer 
en nie van bo na onder nie. In ons soeke na antwoorde 
of iemand wat skei in die amp mag aanbly, begin ons 
heel dikwels by die mens en sy omstandighede en in 
ons beredenering verval ons maklik in humanisme. 
Dan staan die mens sentraal in die beredenering van 
die saak en nie God nie.

As gelowiges moet ons altyd by God begin en vandaar af 
na die mens se situasie redeneer. Ons vertrekpunt moet 
dus altyd die wil van ons heilige God wees.

Die bekende teoloog, dr. John MacArthur, gee vir ons 
’n ernstige waarskuwing2 om in gedagte te hou in die 
beredenering van hierdie saak:
 
Gross sin among Christian leaders is a signal that some-
thing is seriously wrong with the church. But an even great-
er problem is the lowering of standards to accommodate 
a leader's sin. That the church is so eager to bring these 
men back into leadership is a symptom of rottenness at 
the core ... Our pattern for ministry is the sinless Son of 
God. The church is to be like Him and her leaders are to 
be our models of Christlikeness.

God se vereistes
In 1 Timótheüs 3:1-7 en Titus 1:5-9 gee die Here sy 
vereistes vir die lewe van iemand wat in die amp wil 
dien. Wanneer ’n mens na hierdie vereistes kyk, besef 
jy hoeveel ons al verwêrelds het in ons eie vereistes vir 
’n ampsdraer. Ons het ons standaarde vir ampsdraers 
al so verlaag dat ons nie kan verstaan waarom ’n sinode 
’n besluit neem dat ’n ampsdraer wat skei, uit die amp 
afgesit moet word nie.

Wat ons egter moet besef, is dat egskeiding nie ’n geringe 
saak is nie. Egskeiding is ’n baie ernstige sonde. Die Here 
is so ernstig daaroor dat Hy in Maleági 2:16 sê: Ek haat 
egskeiding. Die Here haat egskeiding, want Hý het die 
huwelik ingestel, Hý het man en vrou na mekaar gelei 
en aan mekaar gegee (vgl. Gén. 2:18; Mt. 19:6). 

Wat meer is, hulle het ’n verbond voor Hom gesluit. 
Hulle het Hom as getuie geroep toe hulle beloof het dat 
hulle nie sal skei nie. Egskeiding is dus ’n verbreking 
van hierdie verbond.

Verder is ons aardse huwelike veronderstel om 
’n weerspieëling van God se verhouding met 
sy kinders te wees. In die Ou Testament is die 
volk die Vader se vrou, in die Nuwe Testament 
is die kerk die bruid van Christus. Ons moet 
besef hoe geweldig hoog die Here die huwelik 
hou as Hy sy verhouding met ons, met ’n hu­
welik vergelyk. 

Daarom haat Hy egskeiding. Met egskeiding skend ons 
die heilige verhouding wat deur die huwelik afgebeeld 
word. Met egskeiding wys ons vir die wêreld wat ons van 
God se raadsbesluit dink: Hy het ’n fout gemaak toe Hy 
vir my hierdie man of hierdie vrou gegee het. 

Wat die kerk en elke ampsdraer moet besef, is dat die 
huwelik van ’n ampsdraer ’n voorbeeld moet wees van 
hoe die Here verwag dat ons verhouding met Hom moet 

Egskeiding en die amp
Ds. Willem van Schalkwyk

lyk. Die huwelik van ’n ampsdraer moet ’n afbeelding 
en in navolging wees van die huwelik tussen Christus 
en sy kerk.

Dubbele eer = dubbele verantwoordelikheid
In 1 Timótheüs 5:17 leer die Here: Laat die ouderlinge 
wat goed regeer, dubbele eer waardig geag word, veral die 
wat arbei in woord en leer (die dominee). Dit beteken dat 
ampsdraers manne in die gemeente is wat gerespekteer 
moet word – veral die dominee wat arbei in woord en 
leer. Hierdie manne is ’n dubbele eer waardig – hulle 
moet met respek en eerbied hanteer word.

Vir die ampsdraer beteken dit egter dat dubbele eer, 
dubbele verantwoordelikheid bring. Sy lewe moet onbe
rispelik wees (1 Tim. 3). Hy moet so lewe dat niemand 
iets teen sy leer en sy lewe kan sê nie. Sy optrede moet 
altyd bo verdenking wees. Op hom lê ’n dubbele ver­
antwoordelikheid om só te lewe dat niemand hom kan 
beskuldig dat hy die liggaam van Christus in die skande 
bring nie.

Dubbele verantwoordelikheid beteken dus dat die Here 
ampsdraers en veral dominees, swaarder oordeel as 
ander lidmate (vgl. Jak. 3:1). ’n Ampsdraer staan in die 
diens van die lewende God, maar as sy lewe nie daarvan 
getuig nie, kan hy nie meer in daardie diens staan nie. 
Daarom word sy amp nie net bedreig deur egskeiding 
nie, maar deur elke ernstige openbare sonde wat hy doen.

En as hy om vergifnis vra?
Die soort Liewe-Jesus-Teologie wat al vir meer as twee 
dekades gepreek en op sosiale media versprei word, eis 
dat sondebelydenis alle konsekwensies van die sonde 
moet uitwis. Wat hierdie saak betref, word geredeneer 
dat indien daar berou is, kan die ampsdraer in die 
amp aanbly.

Die Bybel ken egter nie hierdie soort “liefde” nie. Die 
Bybel leer dat sonde altyd gevolge het en dat vergifnis 
nie daardie gevolge ophef nie. Wanneer daar werkli­
ke berou is, sál die genade en vergifnis van die Here 
daardie sonde bedek, máár die konsekwensie(s) van 
daardie sonde het steeds ’n bepaalde effek op die hede 
en die toekoms en die lewe van die sondaar. So het die 
rower aan die kruis langs die Here Jesus nie van die 
kruis afgekom toe die Here sy sonde vergewe en hom 
gered het nie. Hy moes steeds die konsekwensie van sy 
optrede dra. Hy is wel vergewe en is gered en was ná sy 
sterwe in die paradys, maar hy het steeds aan die kruis 

gesterf vir sy dade. Sy redding en God se vergifnis het 
nie die realiteit van sy sonde weggeneem nie. Hy moes 
steeds die gevolge daarvan dra.

Op dieselfde wyse moet ’n ampsdraer wat skei die kon­
sekwensie van sy optrede dra: Hy voldoen nie langer aan 
God se vereistes vir ’n ampsdraer nie en kan nie langer 
in die amp dien nie.

Drie jaar
Diskwalifiseer egskeiding ’n ampsdraer vir altyd uit die 
diens? Die werkwoorde vir die vereistes wat die Here in 1 
Timótheüs 3 en Titus 1 stel, is almal in die teenwoordige 
tyd geskryf. Dit beteken dat iemand wat tot die amp 
verkies of toegelaat word, aan daardie vereistes moet 
voldoen. Ten tye van die egskeiding het hy nie aan die 
vereistes voldoen nie, maar daar kan in die toekoms weer 
’n punt kom wanneer hy aan die vereistes van die Here 
voldoen. Dan is daar geen rede waarom hy nie weer in 
die amp kan dien nie.

Vanuit die pastorale sielkunde het dit duidelik geword 
dat die trauma en hartseer wat met ’n egskeiding gepaard 
gaan, ten minste twee jaar duur. Daarom het die AP kerke 
besluit dat ’n broeder wat afgesit is weens egskeiding, 
weer ná drie jaar tot die amp toegelaat kan word – mits 
hy op daardie oomblik aan die vereistes wat die Here 
stel, voldoen. Selfs al sou sy aandeel aan die egskeiding 
gering wees, gee dit genoegsame tyd vir geestelike her­
stel van die trauma van sy egskeiding.

Ons harte bloei
Dit is baie hartseer as mense skei. Dit is hartverskeurend 
as dominees en ampsdraers skei. Dit is hartseer dat hulle 
wat die voorbeeld moes wees van Christusgelykvormig­
heid, so droewig geval het. Tog laat hierdie hele saak 
ons weer besef dat dominees en ampsdraers net gewone 
mense is. Net soos ons, val hulle ook soms in sonde en 
daarom mag ons nie veroordelend teenoor hulle staan 
nie. ’n Sonde wat hom diskwalifiseer vir die amp, dis­
kwalifiseer hom nie outomaties vir die hemel nie. Ons 
moet met baie meer begrip en teerheid, ja, met harte 
wat bloei, daardie gevalle broeder in liefde bystaan en 
ondersteun. Ons moet saam met hom huil oor die sonde 
wat in sy lewe gebeur het, ons moet saam met hom bid 
dat die Here hom en sy vrou en sy kinders se harte sal 
troos en hulle deur die hartseer sal dra.
_______________________________________________________________

1	 Dit sal die leser loon om die studiestuk van die KKS op bl. 169 van die Sakelys 
van 2013 na te lees.

2	 https://bit.ly/36wAFqQ

Die Puriteine
Ons almal ken koning Henry VIII, die Engelse koning 
met die baie vrouens. Sy huwelike en egskeidings het 
direk aanleiding gegee tot die ontstaan van die Ang­
likaanse Kerk. Sy dogter, “Mary I” was egter diep ge­
grief oor die feit dat die Engelse weggebreek het van 
die Rooms-Katolieke Kerk af. Gevolglik het sy, ná haar 
troonbestyging in 1553, die Protestante in Engeland 
bloediglik vervolg. Dit het haar die bynaam “Bloody 
Mary” besorg. Baie Protestante het vir hulle lewens 
gevlug en in plekke soos Genève asiel gesoek.

Tot op hierdie stadium het die Engelse Protestante slegs 
op ’n afstand met die gereformeerde leer te doen gehad. 
In Genève, onder Calvyn, kon hulle die gereformeerde 
leer egter eerstehands beleef en hul eie maak. Alles het 
egter verander toe Elizabeth I, ’n Protestant, in 1558 die 
troon bestyg het. Baie voortvlugtende Engelse Protestante 
het vol hoop vir ’n eg-gereformeerde Engeland terugge­
keer. Dié hoop het egter beskaam toe hulle agterkom 
dat die kroon se idee van ’n reformasie glad nie beteken 
dat die Anglikaanse Kerk gereformeerd gaan wees nie. 
Koningin Elizabeth wou probeer om ’n goue middeweg 
tussen die Rooms-Katolieke en Calviniste te kry. Hierdie 
gedwonge gematigheid het tot groot spanning in Enge­
land gelei, wat eers ten volle deur George I (1714-1727) 
opgelos is. Hierdie spanning oor kerksake het verskeie 
burgeroorloë veroorsaak en selfs tot die teregstelling of 
verbanning van verskeie konings en koninginne gelei.

In die 1630’s het hierdie spanning vir die eerste keer ver­
oorsaak dat daar heelwat van die Engelse Protestante na 
Amerika (New England) geëmigreer het. Hier kon hulle 
uiteindelik hulle godsdienstige oortuigings in vryheid 
uitleef. Hulle het as die Puriteine bekendgestaan.

Die Puriteine was allermins slegs ’n groepie hardkoppi­
ge predikante. Iemand soos John Bunyan byvoorbeeld, 
was nie ’n opgeleide predikant nie. In 1558, terwyl 
Elizabeth I nog op die troon was, het nege kleremakers 
in die dorpie Dedham ’n verbond met mekaar gesluit 
om saam “die snykant van die Reformasie in hulle 
gemeenskap” te wees. 

Hulle het mekaar plegtig belowe om gereeld ere­
dienste en nagmaal by te woon, weekliks gods­
dienslesings mee te maak, om spesifiek op Sondae 
gasvry te wees teenoor armer en swakker mense, 
om alles in hulle vermoë te doen om dié wat hulle 
sleg gedra, reg te help en om die Godvresende 
predikante se goeie name te help beskerm.

Kortom, hulle het die Bybel baie ernstig opgeneem en 
vas geglo dat jy slegs jou beste vir die Allerhoogste moes 
gee. Om hierdie rede het hulle byvoorbeeld ’n groot 
probleem gehad met allerhande rituele en gewoontes 
wat nie op die Skrif gegrond was nie. 

Sienings oor die huwelik
Wanneer jy hul gedagtegang volg, sal jy sien dat die New 
England-Puriteine baie vinnig tot die slotsom gekom 
het dat huweliksluitings glad nie ’n godsdienstige sere­
monie is nie en dus nie in die kerk tuishoort nie – dit 
word nie so in die Bybel geleer nie. Die huweliksluiting 
is ’n kontrak wat deur ’n magistraat voltrek moes word.

Ons moet egter nie hierdeur mislei word om te dink 
dat hulle die huwelik gering geskat het nie. Inteendeel! 
Dit was vir hulle baie belangrik gewees. Ons sien dat 
tot 98% van die Puriteinse mans teen die ouderdom 
van 26 getrou het. 94% van vroue in New England was 

Die Puriteinse huwelik
Ds. Henning Dafel

Die Puriteine het ’n baie interessante en eintlik onverwagte idee gehad oor hoe die huwelik en ’n troue moes 
lyk. Voordat ons egter na hierdie interessante onderwerp gaan kyk, moet ons miskien net eers ’n idee kry van 
wie die Puriteine presies was.

teen die ouderdom van 23 getroud. As dit ontdek is dat 
iemand na New England gekom en sy huweliksmaat in 
Engeland agtergelaat het, is daardie persoon summier 
op ’n skip gesit en teruggestuur. 

Egskeiding was ’n misdaad waarvoor daar in sommige 
gevalle selfs die doodstraf toegedien is. Vir gewone mense 
was dit eenvoudig ondenkbaar, maar in hoër kringe was 
egskeiding ’n bietjie meer algemeen. Desnieteenstaande 
was daar duidelik-omskryfde gevalle waar egskeiding 
kon plaasvind: geweld (interessant genoeg word daar 
spesifiek melding gemaak van ’n paar keer waar vrouens 
mans geslaan het), verwaarlosing, hoerery en afwesigheid 
vir lang tydperke. Hierdie gevalle is almal as geldige en 
Bybelsverantwoordbare redes erken.

Daarenteen is daar baie gepraat en geskryf oor hoe 
mans en vrouens in die huwelik tot eer van God moes 
saamleef. Die veronderstelling was nie net dat huwe­
liksmaats saam moes woon nie, maar juis dat hulle in 
’n intieme verhouding in vrede saam moes woon, werk 
en kinders grootmaak. 

Huwelike was nie deur die ouers gereël nie en liefde was 
’n bepalende faktor in ’n paartjie se besluit om te trou, al 
dan nie. Tog was daar baie streng reëls oor die manier 
hoe mans dames die hof kon maak. Trouens, dit was 
maar ’n ongemaklike besigheid. In ’n spesifieke geval 
word vertel dat Samuel Sewall ’n ene Katherine Brattle 
Winthrop die hof gemaak het en dat sy hom gevra het 
om haar te help om haar handskoen uit te trek. Hy het 
botweg geweier om as ongetroude aan haar hand te 
vat. Hy het blykbaar die situasie probeer red deur die 
onbeholpe grappie te maak dat daar “’n groot verskil is 
tussen ’n dame en ’n dooie bok”.

Dat man en vrou bymekaar 
moet pas, was egter belang­
rik. Gevolglik was daar ’n 
paar interessante tegnieke 
aangewend sodat die paar­
tjie mekaar kon leer ken. So 
kry ’n mens byvoorbeeld die 
“opsitstok”. Dit was ’n buis 
met ’n mond- en oorstuk 
aan beide kante. So kon die 
twee “duifies” oor ’n afstand 
privaat gesels terwyl daar 
streng toesig gehou is oor 
hul opsittery.

Huweliksluiting/seremonie
Die huweliksluiting self het voor die magistraat plaas­
gevind en het begin met die verlowing (op sommige plek­
ke is die verlowing ’n “vooraf-kontrak” genoem). Hulle 
voorneme om te trou moes wyd en syd bekendgemaak 
word, sodat almal daarvan kennis kon neem. Met die 
verlowing was ’n predikant dikwels gevra om ’n preek 
te lewer en die voornemede bruid kon dan die gedeelte 
kies waaruit die predikant moes preek. Dit is iets wat 
met net soveel oorleg gedoen was as wat ’n bruid vandag 
haar trourok kies. 

Die huwelikskontrak was deur die magistraat in ’n 
privaatwoning gesluit. Dit was eintlik ’n baie eenvoudige 
seremonie – geen formuliere of ringe nie. Die magistraat 
het bloot ’n enkele vraag aan beide gestel, waarop hulle 
vry en eerlik moes antwoord. Daarna is die huwelik in 
’n amptelike boek geregistreer en so is al die formaliteite 
afgehandel. 

Daar was ook geen sprake van ’n groot onthaal nie. Die 
huwelik is wel met ’n eenvoudige feesmaal gevier. Uit­
spattige partytjies is streng veroordeel en geen dansery 
of oormatige etery en drinkery is toegelaat nie. Tog was 
troukoek steeds ’n belangrike deel van die feesmaal! Die 
belangrikste deel van die viering was die sing van Psalms. 

’n Laaste gebruik, wat vandag totaal vreemd aan ons is, 
het op die Sondag ná die huweliksluiting plaasgevind. Die 
pasgetroudes sou op sommige plekke in ’n klein prosessie 
na die kerksaal beweeg en dan op ’n spesiaal-uitgesoekte 
plek gaan sit, terwyl die bruid weer die teks vir daardie 
Sondag se preek kon uitsoek. Met die uitsoek van hierdie 
teks is daar óók baie moeite gedoen. Dikwels is daar 
nie net op ’n vers besluit nie, maar ook op ’n spesifieke 
sinnetjie in die vers. Hoewel daar baie moeite gedoen is, 

moet daar gemerk word dat 
sommige van die tekste baie 
onkonvensionele keuses was.

Die aanloop, die huwelikslui­
ting, asook die huwelikslewe 
ná die tyd, het ’n groot en 
belangrike rol in die Puriteine 
se godsdiens gespeel. Gods­
diens was vir hulle iets wat 
elkeen baie persoonlik moes 
beleef en uitleef. Dit is iets 
wat veral binne die huwelik 
moes gebeur. 

“Toerusting” wat gebruik is om aan die twee verliefdes privaatheid te 
gee terwyl die res van die familie streng toesig hou. Hierdie toerusting 
het die paartjie dikwels in ’n baie ongemaklike situasie geplaas ...

Vervolg op bl. 28

V E R H O U D I N G S E M I N A A R

Heerlike kampnaweek waar jy in ’n rustige atmosfeer kan fokus op wat God se Woord oor verhoudings sê 
en hoe om dit prakties toe te pas. 

Die huwelik – tegelyk die mees pynlike, asook die heerlikste tussenmenslike verhouding wat daar is, 
verg doelbewuste en kwaliteit tyd aan mekaar. Gejaagde lewens, oorvol weekprogramme en gevestigde 
lewenspatrone maak die vraag relevant: “Bou ek verhoudings wat groei of kwyn?”  

VIR WIE: Ongetroudes, pasgetroudes en oudgetroudes
WANNEER: Donderdag 4 Februarie 18:30 tot Sondag 7 Februarie 12:00
WAAR: Plaas Möllersrus, Sterkrivier, Limpopo (200 km Noord van Pretoria)

Skaduryke kampgeriewe met volledige ablusiegeriewe, toegeruste lapa en braaigeriewe in die pragtige natuur.

Kontak ds. Attie Boshoff by attie.boshoff@apk.co.za of 071 229 3035 of  
Susan Grobler by susan@susangrobler.co.za of 082 655 6446

SUIDKUS MARGATE
Loopafstand van hoofstrand.  

2 Slaapkamer – 6 persone. See- en brander-uitsig 
van balkon. 2 x onderdak parkering

Skakel Liezl vir tariewe 082 788 9304 of  
skakel of sms Thys: 082 921 1922

SUIDKUS VAKANSIEVERBLYF TE UVONGO 
(HELE JAAR), ILLOVO (DES) EN UMZUMBE (DES)

*See Uitsig *Naby hoofstrande *Sommige met 
lugreëling & TV *Slaap 3, 6 & 8 *Swembad  

*Buite Braai *Omheinde Parkering  
*Pensionarisse vanaf R350 per nag (min 7 nagte)

Skakel Jopie du Plessis Eiendomme by  
082 858 7047, e-posadres: jopiedupl@gmail.com

Wili-werk-ni
Ten volle toegeruste vakansiewoning op die 

grens van Margate en Uvongo. Loopafstand na 
die strand. Pragtige see-uitsig. Billike tariewe

Skakel Willie of Poppie Brits: Tel. 039 317 2076, Sel: 082 746 4852
Queenstraat 18, Uvongo

’n Staaltjie wat die Puriteinse huwelik mooi in per­
spektief stel, lei só: ’n Senior man het sy ou vrou baie 
liefgehad. Dit het sommige lede van sy gemeenskap 
ongemaklik gemaak en gevolglik is die predikant 
afgevaardig om hom te gaan aanspreek (onthou dat 
die Engelse bekend is vir die sg. “stiff upper lip”). Die 
predikant se aanmaning het die oom onkant gevang 

en gevolglik was dit iets waaroor hy Bybelstudie gaan 
doen het. Uiteindelik het hy by Efésiërs 5:25 uitgekom 
waar verduidelik word dat manne hulle vroue moet 
liefhê soos Christus die gemeente liefgehad het. Die 
gevolg was dat hy tot die slotsom gekom het dat hy sy 
vrou nie lief genoeg gehad het nie. Die predikant moes 
hom gelyk gee. Miskien kan ons iets by hulle leer.

Vervolg vanaf bl. 27

Die Puriteinse huwelik
LIG IN DUISTERNIS

OLIFANTSHOEK

Preekstoel
Ons kerk se preekstoel het ook in 2020 ’n 
nuwe baadjie aangetrek. Baie dankie aan 
almal wat ’n bydrae gelewer het om dit so 
pragtig te laat lyk. Dit verander sommer die 
hele atmosfeer in die kerk. Ná 33 jaar was dit 
definitief nodig vir ’n verandering.

Huweliksbevestiging
Op 31 Oktober 2020 het Pieter de Klerk 
en Annatjie Fourie die knoop deurgehaak. 
Ds. Johan Verdoes het hulle by Die Houthuisie 
in Olifantshoek in die eg verbind. Dit was ’n 
pragtige geleentheid en ons wens hulle net die 
mooiste toe vir die jare wat vir hulle voorlê. Die 
gemeente heet hulle ook hartlik welkom terug.

Hendriëte Nell en Hannes Burger is op 30 
Oktober 2020 deur ds. Johan Verdoes in die 
eg verbind. Dit het plaasgevind op die plaas 
Ward, in die Kalahari. Ons as gemeente bid 
die Here se seën en genade oor hulle huwelik 
toe en verwelkom hulle as mnr. en mev. Burger.

Belydenisaflegging
Op 22 November het vyf van ons kerk se 
dooplidmate belydenis van geloof afgelê. 
Ds. Johan Verdoes het die bevestiging 
behartig. Die nuwe belydende lidmate is: 
Rencea Spengler, Chané Saunders, Elize 
Pretorius, Attie Pretorius en Elia Kotze. Ons 
heet hulle hartlik welkom as belydende lidmate 
van die AP Kerk Olifantshoek. Mag die Here se 
genade vir julle elkeen elke dag genoeg wees. 

S Lamprecht Belydenisklas

Mnr. en mev. De Klerk saam 
met ds. Johan Verdoes Mnr. en mev. Burger

Die nuwe preekstoel

Gretna Green
In die middel van die negentiende eeu het Engeland nuwe huwelikswetgewing goedgekeur wat paartjies 
verhoed het om voor hul 21ste verjaarsdag sonder die toestemming van hul ouers te trou. Skotse wetgewing 
het egter verskil. Jy kon daar en dan met iemand trou deur ’n eenvoudige verklaring voor twee getuies af 
te lê. Gretna Green was die naaste Skotse dorpie aan die grens met Engeland. Duisende jong paartjies uit 
Engeland het die Engelse wetgewing omseil deur daar te gaan trou. Dit is vandag nog populêr onder jong 
voornemende paartjies.

VERRUIM JOU BREIN 

A P  K E R K D A S S EA P  K E R K D A S S E

IS JOU REKENAAR BEGROTING  
BEPERK WEENS COVID-19? 

Ons verkoop opgeknapte (refurbished) rekenaars,  
skootrekenaars en bedieners. Alle opgeknapte rekenaars  

het ’n een jaar waarborg. Ons koerier landswyd! 

Kontak Pieter by 083 214 3521 of pieter@activepc.co.za

PLAAS WINDHOEK by BLOEMFONTEIN
Dagbesoek/Groepe, Akkomodasie, Kampeer, Troues/
Funksies. 230 ha vrye natuur: stap in veld, rantjies 
klim, swem in klipdam, windbuks skiet, speelparkie, 

braai- en kombuisgeriewe, MARKIESTENT!

Skakel Gertrud by 083 708 4044  
www.farmwindhoek.co.za

OORNAG TE BLOEMFONTEIN
Selfsorg oornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdak parkering

Slaap 1–4 en 1-5. Naby N1

Skakel Belie by 051 433 2635 of 072 342 7530

DOONSIDE (2 km van Toti)
Shangrila: Seefront, 2 + 3 slaapkamers; sommige DSTV.  

Onderdak parkering. Braaiplek, winkel, wassery. 
Superwaarde.

082 821 2601 / 012 006 1064 
www.shangrilaholidayflats.co.za

WOW!! Vakansiewoonstel te huur!!
Luukse selfsorg, ruim, vakansiewoonstel (Doonside naby 

Winkelspruit) teen strand (70 m). Pragtige see-uitsig. 
3 Slaapkamers, 2¼ badkamers, veilige sekuriteitsbeheerde 
parkering onder die gebou. Naby groot winkelsentrums. 

Billike tariewe, ook buite seisoen.

Kontak: Petro 082 412 0999 / 082 550 3385

Selfsorg akkommodasie met: 

Saal, herberg, kothuise en 
kamp staanplekke. 

NUUT: 4x4 baan, bergfiets/wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

MIDWAY VERSORGINGSENTRUM
Kwaliteit sorg vir Alzheimers en Demensie-pasiënte

Kontak: Sharon Jansen van Rensburg 
082 441 6840 • midwaycare@mweb.co.za

www.midwaycare.co.za • Faks: 086 689 8892
Posbus 11467, TIEGERPOORT, 0056

Natal Suidkus – Southport
Lekker, gerieflike selfsorg tuinwoonstelle te huur 

vir vakansie. Ten volle toegerus. Loopafstand  
van die see, braaigeriewe, see uitsig, DSTV ens.  
Kom ontspan in ’n rustige stil omgewing! 

Kontak Hendrie: 072 932 1070

POTCHEFSTROOM

Belydenis van geloof
Graag wil ons die wonderlike nuus met 
almal deel. Op 15 November 2020 het 
ons finalejaar katkisante belydenis van 
geloof afgelê en daar was nie minder as 
drie tweelinge in die groep nie. Die name 
vanaf die linkerkant: Deidré Cloete, 
Minelize du Toit, Inge Le Grange, Jaco du 
Toit, Christo Weideman, Ds Johan Gericke, 
Hugo Le Grange, Andries du Toit, Theo van 
Vuuren, Riaan Jacobs en Gert Jacobs.

JS Pretorius

NYLSTROOM

Wyse gryses
Die ”wyse gryses” het 
onlangs hulle jaarafsluiting 
by die kerk gehou. Daar 
is lekker gekuier en nog 
lekkerder geëet. Op die foto 
is almal wat bo tagtig is.

Stoffel Visser

Agter: Hentie Grobbelaar (Voorsitter), Rina Möll (81), Elsabie Prinsloo (80), Pieter 
Prinsloo (83), ds. Prinsloo (nog nie tagtig nie ). Voor: Stoffel Visser (81), Bertus 
Slabbert (87), Marie Slabbert (83), Dawie Herman (90), Marina Herman (82)

Belydenisklas

’n Knippie Wysheid (Prof. Izak Brink)
Prys: R30,00

Die band tussen ’n oupa, ouma en kleinkinders is besonders. 
In hierdie kort boekie word die grootste wens wat ons vir hulle 
het, naamlik die ewige bestemming wat op elkeen van ons wag, 

verwoord. “Dit is om te sien dat julle jul geloof in die Vader,  
Seun en Heilige Gees ten volle sal uitleef as deel van en in die 

kerk van Jesus Christus op aarde.” Hierdie boekie behoort in elke 
hoërskoolkind (16+) se sak te wees (en te pas). 

VIR BESTELLINGS: 012 362 1390 of  
boekwinkel@apk.co.za of www.apk.co.za/boekwinkel

BESOEKERS WELKOM! 

AP KERK WARMBAD: Eredienste 9:00, AP kerkgebou, h.v. Katjiepiering- en Huilboslaan. 
Navrae: Wilma Smith, 014 161 0676 of 079 703 4304; Oudl. Willie Conradie, 082 923 5935

AP KERK KNYSNA: Eredienstye is 10:00 te Cearn Hall, Hallstraat, Leisure eiland, Knysna. 
Navrae: Oudl. Christo Matthee, 083 769 9313 of 044 382 1510 (na-ure)

AP KERK BRAKRIVIER: Besoekers, nuwe intrekkers en vakansiegangers hartlik welkom by ons erediens Sondag
oggend om 09:30 in ons kerkgebou te Seesterlaan 2A, Reebokhoogte. Leraar: Vakant, preekreëling met prof. R Marè. 
Voorsitter van Kerkraad: Oudl. Doep du Plessis, 082 789 4918; Saakgelastigde: Steve Olivier, 083 564 4709

AP KERK SUIDKUS: Eredienste 09:00. AP kerkgebou, Alexanderweg 58, Gayridge, Margate.
Navrae: Kobie Jacobs, 039 313 5181 of 082 896 3236

AP KERK RIVERSDAL: Alle vakansiegangers en nuwe intrekkers is hartlik welkom by ons eredienste wat elke 
Sondag om 10:00 in ons AP kerkgebou, Heidestraat, Riversdal gehou word. Stilbaai nog geen tye beskikbaar.
Saakgelastigde en Kassier: Annalize Horn, 072 637 0380 of e-pos: apkriversdal@gmail.com

AP KERK GANSBAAI: Die AP Kerk Gansbaai (vroeër Onrusrivier) nooi alle besoekers, vakansiegangers en belang
stellendes om ons dienste die tweede en die vierde Sondag van die maand op Gansbaai by Birkenhead Bootklub, 
Gansbaaihawe om 10:00 by te woon. 
Kontakpersone: Oudl. Brakel Beukes (sr.), 071 060 6093 of Annatjie Otto, 028 381 9940

AP KERK GROTER DURBAN: Alle besoekers, nuwe intrekkers en vakansiegangers (kom gerus in jul vakansieklere) 
van Scottburgh tot Stanger word uitgenooi na ons erediens op Sondae om 09:00. Adres: Titrenweg 240, Seaview, 
Durban. GPS-koördinate: -29,900517, 30,965079. Navrae: Elsabé Roodt, 082 444 0860

AP KERK MOSSELBAAI: Alle vakansiegangers hartlik welkom by ons eredienste Sondagoggend om 09:00 in ons 
kerkgebou te Soetdoringstraat, Heiderand, Mosselbaai. Persone van elders wat in die hospitaal is, kan ons ook 
kontak. Kerkkantoor: Maandag – Vrydag: 09:00 – 13:00. 
Leraar: Ds. Dawie Pretorius, tel.: 082 771 7011 of tel.- en faksnr.: 044 693 4674

AP KERK NAMAKWALAND: Die AP Kerk Namakwaland (Springbok) nooi alle besoekers, nuwe intrekkers, 
vakansiegangers en belangstellendes om Sondagoggende die erediens om 09:00 by te woon. Die straatadres is 
Kowie Cloetestraat, Springbok. Navrae: Anton Keyter, sel: 082 920 9579

AP KERK GEORGE: Besoekers en nuwe intrekkers hartlik welkom by die gemeente se eredienste elke Sondag
oggend in die kerkgebou op die hoek van St. Pauls- en Johnstraat, Denneoord, George. Eredienste: Die eredienstye 
verander vanaf 7 April 2019 van 10:30 na 09:30. Saakgelastigde: Dawie Claassen, tel.: 044 805 7186

0VOLKSHULP 2000

Volkshulp 2000 is ’n geregistreerde, 
nie-winsgewende welsynorganisasie 
wat na hulpbehoewende volksgenote 
omsien. Volkshulp 2000 ontvang geen 
hulp van die Staat of buitengewoon 
groot ondernemings nie. Ons is ten 

volle afhanklik van donasies en ander 
skenkings deur volksgenote.  

Hulpbehoewende volksgenote se 
getalle neem toe. Gesinne, kinders 
en bejaardes is die slagoffers van 

omstandighede buite hulle beheer. Ons 
doen ’n beroep op volksgenote om 

ons te help om die toenemende nood 
te bestry. Belastingkortingsertifikate is 

op aanvraag beskikbaar.

Straatadres:  
Steadlaan 246, Queenswood, Pretoria

Tel. nr.: 012 755 8201/2,
Posadres:  

Posbus 11824, Queenswood 0121
Bankbesonderhede: 

Tjekrekeningnommer: Absa 10176514,  
takkode: 632 005

By voorbaat baie dankie vir u bystand

BRONKHORSTSPRUIT

Belydenis van geloof
Die AP Kerk Bronkhorstspruit is trots om in 2020 
ses finalejaar katkisante tot by belydenis van 
geloof te kon bring. Deur die grendeltyd het hul 
getrou voortgegaan met hul klas en op Sondae 
ingeskakel deur ’n virtuele klasaanbieding met 
hul voorganger. Vier van die kinders is uit die 
Loerie Jeugsentrum van Bronkhorstspruit, wat deel 
is van die AP Kerk. Die kinders het op Sondag 
15 November 2020 hul belofte aan God en voor 
sy gemeente gedoen. Whyona en Juliana is ook 
by die geleentheid gedoop. 

Op Sondag 22 November 2020 het hul die voorreg geniet om vir die eerste keer aan te sit vir die 
heilige nagmaal. Die kinders het saam met hul ouers en voog by die tafel voor in die kerk aangesit 
en is deur dr. JH Breytenbach bedien. 

Verder is ons bevoorreg om te sien dat ons kindergetalle groei. Die Loerie Jeugsentrum het ongeveer 
35 kinders wat elke jaar VBO-klasse bywoon en die kinders van die gemeente was vier jaar gelede 
slegs ’n handjievol. Vandag ewenaar die gemeente se jeug die Loerie Jeugsentrum-getal. 

Ouderling G Mathee

V.l.n.r: Corne van Zyl, Whyona du Plessis, Hope 
Alida Jacesh Schutte, Carla de Villiers, Julihana 

Betie Viljoen, Johannes Jacobus Mathee. 

Hartenbos  
vakansie-akkomodasie

Marjohandie Woonstel: 3 slaapkamer, 2 badkamer, 
oopplan kombuis en leefarea. Slaap 6 persone. DSTV, 

wasmasjien, skottelgoedwasser, tuimeldroeër, onderdak 
ingeboude braai. Loopafstand van die see.

Die Huisie: 3 slaapkamer, 2 badkamers, oopplan 
kombuis en leefarea. Slaap 6 persone. DSTV, wasmasjien, 

verskuifbare braaier. Loopafstand van die see. 

Bring eie bad- en swemhanddoeke.  
Geen troeteldiere of bediendes nie. 

Kontak Cornelle 082 377 4896

2023  
DV – VOLGENDE 
STUDIETOER NA 
EGIPTE/ISRAEL

Hou 2023 in gedagte. By die AP Akademie 
word alreeds beplan vir die volgende 

studietoer. Studente, predikante, lidmate, 
vriende en familie is almal welkom.

Toerleier: Prof. Gerrit Smit  
(gerrit.smit@apa.ac.za)

Vakansie-geleentheid vir predikante
Die AP Kerk Suidkus bied die volgende:
•	 Gratis verblyf vir 10 dae per gesin (reiskoste heen en weer 

uitgesluit). 
•	 Skoolvakansie 50% van verblyfkoste.
•	 Pligte: Preke op Sondae en feesdae wat in daardie tyd val.
•	 Indien nodig, hospitaalbesoek of ernstige siekte tuis.  

Begrafnis (addisionele vergoeding). 
•	 Reistoelae: Slegs vir ritte binne die gemeente vir bogenoemde 

besoeke.

Skriba: Kobie Jacobs 082 896 3236/039 313 5181

FEBRUARIE 2021  33

Gemeentenuus



met Pieter & Pieter met Pieter & Pieter 

Die veelbewoë sestigerjare van die  
vorige eeu
Dr. Pieter Möller

Wat in 1966 met die vyfjarige bestaan van die Republiek van Suid-Afrika ’n feesjaar 
moes wees, was ongelukkig nie die geval nie, vanweë die aanslae teen die Republiek.

Ander binnelandse gebeure, soos bv. die tragedie 
toe ’n Suid-Afrikaanse vegvliegtuig tydens die 

feesvieringe teen Tafelberg vasgevlieg het en almal 
aan boord gedood is, het ook hiertoe bygedra. Voeg 
daaraan toe die bose aanslae teen die blanke bewind, 
enersyds afkomstig van buite die landsgrense, maar 
andersyds ook vanuit eie bodem. Aan die voorpunt 
hiervan was in albei gevalle politieke geestelikes wat die 
vlamme van verset teen die blanke regering op allerlei 
wyses aangeblaas het. Ambrose Reeves, ’n Anglikaan, 
was die eerste Engelse geestelike wat plaaslik by die 
rewolusionêre politiek betrokke geraak het en sodoende 
die pas aangegee het vir talle geesgenote onder wie 
Joost de Blank, Michael Scott, Denis Hurley, John Collins, 
Gonville Ffrench-Beytagh en Trevor Huddleston en ter 
plaatse geestelikes soos Desmond Tutu en Allan Boe­
sak. Hierdie vyandiges het ongelukkig ook die steun 
van die Engelstalige wêreld geniet. So ook het die 
onafhanklikheidswording van talle Afrika-kolonies, 
hoofsaaklik in 1960, tot die vyandskap teen die blankes 
in Suid-Afrika bygedra.

Die Coalbrook (Clydesdale)-myn, waar Sasolburg van­
dag geleë is, was ’n baie produktiewe steenkoolmyn. 
Die aand van 21 Januarie het ’n ramp plaasgevind wat 
die gebeurtenisryke 1960 op ’n tragiese noot ingelui 
het toe 900 stutpilare ingetuimel het. Daar was 1 000 
mynwerkers in die myn, waarvan 437 van hulle sowat 
300 meter ondergronds vasgekeer was. ’n Langdurige 
reddingsproses is van stapel gestuur en vir dae lank 
kon stemme nog deur die pyp gehoor word wat in 
die myn gesink is, maar sonder enige sukses. Hierdie 
ramp was die grootste mynramp in die geskiedenis van 
Suid-Afrika en een van die tien grootstes in die wêreld.

Drie dae later is dit gevolg deur die wrede moord op 
nege polisiemanne deur gewelddadige swartes in Cato 
Manor, by Durban. Die linkse media het natuurlik redes 
daarvoor gesoek. Hulle het nie veel simpatie betoon vir 
die familie van die vermoordes of veel oor die moord op 
die polisiemanne self geskryf nie, maar wel met groot 

simpatie oor die nege moordenaars wat ses maande 
later opgehang is. Nog drie dae later, het die Britse 
eerste minister, Harold Macmillan, in die Republiek 
aangekom. Hy is gasvry deur dr. Verwoerd ontvang en 
genooi om die Suid-Afrikaanse Parlement toe te spreek. 
Hy het die uitnodiging aanvaar en op ongeskikte en 
aanmatigende wyse met sy sogenaamde Winde van 
verandering-toespraak die Republiek se rassebeleid 
aangeval. Ten spyte van sy innerlike verontwaardiging, 
het dr. Verwoerd hom op bedaarde wyse in ’n briljante 
toespraak uit die vuis geantwoord en SA se eie siening 
van sake baie duidelik uiteengesit.

Daarna het die gebeure op 21 Maart, wat vandag nog 
geheel en al uit verband geruk word, plaasgevind. Dui­
sende swart skoolkinders is opgekommandeer om onder 
valse voorwendsels na die klein polisiestasie by Sharpe 
Naturelledorp, sedertdien bekend as Sharpeville, op te 
ruk. Die doel van die opstokers was om konfrontasie 
uit te lok. Die klein getal polisie is bedreig en selfs deur 
die klipgooiers beseer. Die uiteinde hiervan was dat 
69 oproeriges gedood en 178 gewond is voordat ’n 
offisier ’n einde daaraan kon maak. Dit het wêreldwye 
reaksie ontlok en selfs diplomatieke en ekonomiese 
sanksies, asook die afkondiging van ’n noodtoestand 
in Suid-Afrika tot gevolg gehad.

Die vyand het besef dat die enigste wyse om die RSA 
van sy rassebeleid te laat afsien, die verwydering van 
dr. Verwoerd was. Twee sluipmoordpogings het gevolg. 
Op 9 April 1960 het David Pratt dr. Verwoerd in die kop 
geskiet. Hy het wonderbaarlik herstel net om ses jaar 
later op 6 September 1966 deur Dimitri Tsafendas met 
’n mes doodgesteek te word. Sowel Pratt as Tsafendas 
het skotvry daarvan afgekom, aangesien hulle deur 
sielkundiges as nie-toerekeningsvatbaar beskou is.

Van 7 tot 14 Desember 1960 het die Cottesloe-kerke­
beraad plaasgevind, waartydens sowel binnelandse 
as buitelandse geestelikes rasintegrasie gepropageer 
het en gepoog is om dit Bybels te verantwoord. Op 14 

IN DIE SPORE VAN GISTER

Die Reformasie het homself veral besig gehou met 
die suiwer aanbidding van God – Sola Scriptura. 

Kerkmusiek is ’n komponent van kerkwees wat die ver­
moë besit om die teologie van ’n kerk te beheer of in 
’n ander rigting te stuur. Behoudende kerkliedere kan 
dien as skans teen teoloë wat daarop uit is om hulle eie 
leer, anders as Sola Scriptura, te verkondig.

Bybelse kultuur 
Ou Testamentiese liedere is gedurende besondere ge­
leenthede aangehef. Hierdie kultuur is in die Nuwe 
Testament voortgesit. 

Die Ou Testamentiese tempelkultus is deur ’n aantal 
basiese aspekte gekenmerk: 1) feeste, as herdenking van 
God se groot dade in die geskiedenis van sy volk; 2) uit­
gebreide en omvattende offerdiens; 3) die woord wat die 
offers begelei het en 4) sang en instrumentale musiek.

Die Ou Testament lewer bewyse van liedere wat 
aangehef is en instrumente wat gebruik is, byvoorbeeld 
Exodus 15:1-21. 1 Konings 4:32 meld dat Salomo nie net 
spreuke geskryf het nie, maar ook 1 005 liedere gekom­
poneer het. Die Psalmbundel se liedere stel ons bekend 
aan die melodieë, sang, instrumente en koordanse van 
die Bybelse tyd.

Die Ou Testament bevat verskeie soorte liedere: Lie­
dere oor arbeid (vgl. Núm. 21:17-20, Jes. 5:1); strydliedere 
(vgl. Ex. 17:15, 16; Ex. 15; Rigt. 5); klaagliedere (vgl. 2 Sam. 
1:17-27; Gén 4:13-14; Gén. 21:16; ens.); minneliedere (vgl. 
Hoogl. 2:8, 10-12; 8:5-7) en natuurpoësie (vgl. Job 38).

Verder is daar nog liedere van individue (bv. Gén. 
49, 1 Sam. 2:1-10, Deut. 32) en gebede soos byvoorbeeld 
Hábakuk 3. Hierdie liedere staan bekend as die canticle 
minora. Gebede was heel moontlik gesing (vgl. Ps. 90). 

Ook die Nuwe Testament is vol liedere: Die eerste 
Kerslied (vgl. Lk. 2:12-13); hooglied van die liefde 
(vgl. 1 Kor. 13); oorwinningslied van Paulus (vgl. Rom 
8:31‑39) en liedere in Openbaring (vgl. Openb. 4:11, 
5:9, 7:12, 8:13, 11:17-18, ens.).

In Lukas 1 en 2 kry ons die liedere van Sagaría, Maria 
(ook bekend as die Magnificat), en Símeon (ook bekend 
as die Nunc Dimittis). Die Lukaanse himnes staan be­
kend as die Canticle majora.

Die opdrag om te sing
Die Nuwe Testament maak op verskeie plekke melding 
van die vroeë Christelike kerk as ’n singende kerk en 
gee ook riglyne vir die sing van liedere:

•	 Efésiërs 5:19: Spreek onder mekaar met psalms 
en lofsange en ander geestelike liedere; en sing 
en psalmsing in julle hart tot eer van die Here ...

•	 Kolossense 3:16: Leer en vermaan mekaar 
met psalms en lofsange en geestelike liedere, en 
sing in julle hart met dankbaarheid tot eer van 
die Here.

•	 1 Korinthiërs 14:26: Wanneer julle bymekaar­
kom, dan het elkeen van julle ’n psalm of ’n 
lering ... laat alles tot stigting geskied.

•	 Jakobus 5:13: ... Is iemand opgeruimd? Laat 
hom psalmsing.

Hierdie tekste word dikwels aangevoer as bewys dat an­
der liedere as die psalms, soos gesange, hallelujaliedere 
en selfs moderne gospelliedere, in die kerk gesing mag 
word. Dit is egter nie ’n goeie argument nie, want voor­
standers vir die uitsluitlike gebruik van die Psalmodie, 
meen dat al hierdie tekste eintlik na psalms verwys. In 
die begin van die Psalms in die LXX (Septuaginta) word 
titels of opskrifte daarvoor gegee wat met die bewoording 
in hierdie tekste ooreenkom. Hierdie opskrifte het die 
Psalms in vier groepe gekategoriseer: Psalms, wysheids­
liedere, himnes/gesange en odes/liedere.

Huidige navorsing toon dat die kanonieke psalmboek 
geleidelik ontstaan het. Klein bundeltjies wat ontstaan 

LOOF DIE HERE

Liedere in die Bybel
Braam van Tonder

Desember is die omstrede besluite bekend gemaak. Wat 
skokkend was, is dat dit duidelik blyk dat blanke Afri­
kaner-geestelikes deel van die geknoei was, veral wat 
betref die rol van die bruinmense in die Suid-Afrikaanse 
politiek. Dit het dan ook aanstons in die blanke politiek 
neerslag gevind.

Op 20 Januarie 1960 het dr. Verwoerd aangekondig dat 
die verkryging van ’n republiek, praktiese politiek ge­
word het en dat daar op 5 Oktober ’n referendum daaroor 
gehou sou word. By dié geleentheid was die meerderheid 
ten gunste van ’n Republiek en is die grondwetlike wiele 
aan die rol gesit om dit moontlik te maak. Op 31 Mei 
1961 het Suid-Afrika ’n republiek geword.

Op 10 Januarie 1961 het die VVO se Sekretaris-Generaal, 
D Hammarskjöld, Suid-Afrika besoek en dr. Verwoerd 
ontmoet. Dié twee het dadelik aanklank gevind. Ná sy 
dood in ’n vliegramp, het ’n tweede VVO-feitesending, 
bestaande uit Carpio en De Alva, Suid-Afrika besoek. 
Hulle het oral vrye toegang gehad en het aan die einde 
van die besoek positiewe uitlatings gemaak. Terug by 
die VVO het Carpio op sy woord teruggegaan en beweer 
dat hy uit vrees vir sy lewe die verslag onder dwang 
opgestel het. De Alva het nie hierby ingeval nie.

’n Suid-Afrikaanse afvaardiging onder leiding van dr. 
Verwoerd het in Maart 1961 na Londen vertrek om die 
Statebondskonferensie by te woon. Dr. Verwoerd sou 
by dié geleentheid versoek dat Suid-Afrika as republiek 
binne die Statebond kon bly. Hy was van mening dat die 
RSA ook toegelaat sou word, omdat sommige van die 
lidlande republieke binne die Statebond geword het. 
Die vyandigheid was egter duidelik en nie net van die 
Afro-Asiate nie, maar ook van Diefenbaker van Kanada 
en Macmillan self wat as voorsitter niks gedoen het om 
die orde te handhaaf nie. Suid-Afrika se versoek is van 
11 tot 15 Maart agter geslote deure gedebatteer. Toe 
dr. Verwoerd sien wat die uitkoms gaan wees, het hy 
Suid-Afrika se versoek teruggetrek en het Suid-Afrika op 
31 Mei 1961 ’n republiek buite die Statebond geword. 

Die Rivonia-hofsaak van 1963-1964 is reeds in ’n vori­
ge artikel behandel. Ná dr. Verwoerd se dood in 1966, 
het die Nasionale Party (NP) onder John Vorster, van 
die tradisionele NP-sportbeleid afgesien en het dit 
daartoe aanleiding gegee dat ’n skeuring in 1969 in 
die NP plaasgevind het. 

Uit voorgaande is dit dus duidelik dat die sestigerjare 
van die vorige eeu inderdaad “veelbewoë” was. 

Vervolg vanaf bl. 34

Die veelbewoë sestigerjare van die vorige eeu

het, het elkeen met ’n doksologie (lofprysing) afgesluit. 
Hierdie bundels is finaal saamgevoeg êrens tussen 
450‑300 v.C. Die bundels is: Psalm 1-41; Psalm 42-72; 
Psalm 73-89; Psalm 90-106; Psalm 107-150.

Die redenasie dat Paulus moontlik kon verwys het 
na nie-kanonieke liedere, word bemoeilik deur die 
kultuur-historiese agtergrond waarbinne hy geleef het. 
Tydens die laaste pasga (vgl. Mt 26:30) is daar ’n lof­
sang gesing. Dit was die Hallel-psalms (113-118) wat 
gekoppel word aan die instelling van die nagmaal. Die 
reeds saamgestelde psalmbundel was die enigste Chris­
telike bundel op daardie stadium. Die Psalms is deur 
die Christendom aanvaar en het tot ongeveer 300 n.C. 
as standaard gegeld. Die Psalms was as ’n eenheid aan 
Paulus bekend en het uit verskillende tipes liedere 
bestaan. In die vroeg-Christelike kerk was bedienaars 
van die Woord nie toegelaat tot die amp voordat hulle 
al 150 psalms gememoriseer het nie. 

Wat mag ons sing
Die Israelitiese sowel as die Nuwe Testamentiese kerk 
was ’n singende kerk. Die kultiese sang van die Ou 

Testament word algemeen aanvaar as ampsdraers wat 
liturgie uitgevoer, georganiseer en kore in beurtsang 
gelei het (vgl. Psalm 136; 1 Kron.16:34, ens.). Die enigste 
bewyse van bydraes van die gemeente wat ons het, is die 
responsoriese “amen” en “halleluja” (vgl. 1 Kron. 16:36, 
Neh. 8:7, Ps. 111-113, ens.).

In die Nuwe Testament word hierdie digterlikheid 
en liedvorme voortgesit in onder meer die Lukaanse 
himnes. Daar is ook die engelelied, Gloria in excelsis 
Deo, wat nie as himne geklassifiseer kan word nie, 
maar ook ’n lied is wat bygevoeg kan word tot die Nuwe 
Testament. Ander moontlike liedere sluit in Efésiërs 
5:14, Filippense 2:6-11, Kolossense 1:15-20 en 1 Timó­
theüs 3:16. 

As ons byvoorbeeld na ’n lied soos 1 Korinthiërs 13 
kyk, kan ons sien hoe hierdie Bybelse kultuur van kerk­
sang in die Nuwe Testament voortgesit en uitgebou is. 
Hierdie liedere was egter heilshistories begrond en het 
verbondsmatig te werk gegaan. Die beoordeling van 
watter tekste geskik is vir die ontwikkeling van nuwe 
kerkliedere, berus uiteindelik by die koninklike amp 
in die kerk.

LIG IN DUISTERNIS

Kom studeer by die APA in 
Afrikaans met die visie op die 
klassieke Christelike tradisie

God in beheer is. Dit voel miskien asof jou wêreld geskud 
word en dit is heeltemal verstaanbaar. Tog moet jy nie vergeet 
dat God, ten spyte van mense se foute en sonde, steeds 
in beheer is nie. Niks wat ’n mens kan doen, kan God se 
meesterplan keer nie. 

En ons weet dat vir hulle wat God liefhet, alles ten goede 
meewerk, vir hulle wat na sy voorneme geroep is (Rom. 8:28).

Jou ouers se huwelik en jou geboorte het nie gebeur 
omdat God se plan skeefgeloop het nie. Mense maak 
foute – baie. Jou ouers kon dalk vir die verkeerde redes getrou 
het, of dalk was jou geboorte vir hulle ’n groot (en moeilike) 
verrassing. Sulke foute het gevolge. Selfs al maak mense foute, 
beteken dit nie dat God se plan skeefgeloop het en dat jy soos 
’n onwelkome indringer moet voel nie. Ons verstaan miskien 
nie waarmee God besig is nie, maar een ding kan ons seker 

Niemand is volmaak nie, ook nie jou ma en jou pa nie. Dit beteken dat 
hulle foute gaan maak – soms groot foute. Wanneer dinge moeilik gaan 
(soos in 2020) en dit nie lyk of dinge beter kan* word nie, kom daar 
maklik groot spanning in mense se verhoudings – dit geld ook vir dié 
van jou ouers. Ongelukkig is dit ook so dat daardie “spanning” nie net 
jou ouers se verhouding raak nie. Dit raak jou ook, nie waar nie?

Hier is vyf dinge wat jy moet weet en vyf dinge wat jy moet doen 
wanneer jy in so ’n situasie is. Jy moet weet dat: 

No. 151 • Februarie 2021

(012) 362 1390 • boodskapper@apk.co.za

1

2

vir wanneer dit moeilik gaan 

in jou ouers se huwelik
10 DINGE

*	Menslik gesproke voel dit soms asof dinge nie “kan” beter nie. Maar God is nie ’n mens nie en Hy gebruik 
dikwels onmoontlike situasies om sy volmaakte plan uit te voer.

weet – alles gebeur met ’n rede. God se plan is ver beter as 
wat jy kan droom: 

... maar soos geskrywe is: Wat die oog nie gesien en die oor 
nie gehoor en in die hart van ’n mens nie opgekom het nie, wat 
God berei het vir die wat Hom liefhet (1 Kor. 2:9).

Wanneer mense kwaad of bitter is en seergekry het, 
dink hulle nie altyd wat hulle sê nie. Jy het dalk dinge 
gehoor wat jou ouers gesê het en wat nie op jou gemik was 
nie. Dalk weet hulle dat jy dit gehoor het, maar wat hulle nie 
weet nie, is dat daardie woorde jou diep seergemaak het en 
dat jy dit nie sommer net kan vergeet nie. 

Die tong … besmet die hele liggaam en steek die hele lewens­
loop aan die brand en word uit die hel aangesteek (Jak. 3:6).

Wanneer dit gebeur, probeer om met jou ouers daaroor te 
praat. As jy nie kan nie, praat met ’n grootmens wat jou kan 
help om dit te hanteer. Dit help regtig.

Om kinders groot te maak, is nie maklik nie en ouers 
maak baie foute waaroor hulle later baie spyt is. Jou 
ouers sien miskien nie dadelik hul eie foute raak nie, maar glo 
my, ’n mens kan jou foute nie vir altyd ignoreer nie. Wanneer 
jy eendag jou eie kinders het, sal jy dit ook beleef. Daarom, 
probeer geduldig wees met jou ouers se foute – hopelik is jou 
kinders eendag geduldig met joune. 

Alles wat julle dan wil hê dat die mense aan julle moet doen, 
net so moet julle aan hulle ook doen; want dit is die wet en die 
profete (Mt. 7:12).

3

4

Jesus Christus is die oplossing vir die probleem. 
Omdat elke situasie anders is, is dit baie moeilik om presies te 
verduidelik hoe die Here Jesus die oplossing vir julle huis se 

5

2



probleme is, maar Hy is. Die enigste manier hoe jy dit regtig 
gaan agterkom, is deur in jou Bybel na antwoorde te soek en 
daaroor te bid. 

Maar soek eers die koninkryk van God en sy geregtigheid, en al 
hierdie dinge sal vir julle bygevoeg word (Mt. 6:33).

Noudat ons hierdie vyf dinge weet, gaan ons na vyf dinge kyk wat jy 
moet doen wanneer dit moeilik gaan in jou ouers se huwelik. Dit gaan 
miskien nie die probleem oplos nie, maar dit is die moeite werd om dit 
te doen en kan baie help.

Vertrou God dat Hy iets goed met hierdie seer 
kan doen. Die Here het ’n manier om onmoontlik-hartseer 
situasies op wonderlike maniere te gebruik om mense se 
lewens aan te raak. Al voel dit dalk nou asof niks goed meer 
kan gebeur nie, vertrou op die Here! Handelige 16:16-40 en 
Hábakuk 3: 17-19 leer ons hiervan.

1

Bid vir jou huisgesin. Die enigste een wat regtig mense se 
harte kan verander, is die Here. So, wanneer dit moeilik gaan, 
gaan vra die Here om jou ouers te help om deur die probleme 
te werk. Jy hoef ook nie te wag totdat daar oorlog in jou huis 
is nie, jy kan sommer elke dag vir jou ouers bid. Selfs al is hulle 
reeds geskei, kan jy dit nog steeds doen.

Wees oor niks besorg nie, maar laat julle begeertes in alles deur 
gebed en smeking met danksegging bekend word by God (Filip. 4:6).

2

>>

In elke huis is daar goedjies waaroor gereeld 
“gepraat” word. Soms is dit die vuil klere op die badkamer
vloer, of die koppies in die kamer, of die skoene wat oral rondlê 
– jy weet waarvan ek praat ... Dié goedjies is in alle waarskyn
likheid nie die rede hoekom jou ouers probleme het nie,  

3

maar jy sal self weet, wanneer dinge moeilik raak, raak klein 
goedjies skielik groot probleme. Doen jou deel om nie dinge 
moeiliker te maak as wat dit reeds is nie. 

So sal elkeen van ons dan vir homself aan God rekenskap gee. 
Laat ons dan mekaar nie meer oordeel nie, maar besluit dít 
liewer, om nie die broeder ’n hindernis of struikelblok in die 
weg te lê nie (Rom. 14:12-13).

Sout-besprinkelde woorde. Wanneer jy seergemaak en 
kwaad voel, is dit baie moeilik om te onthou dat jy ’n getuie 
van die Here Jesus moet wees. Dit geld nie net vir jou ouers 
nie, maar ook vir jou. Dit is egter juis wanneer dinge moeilik is, 
dat almal nodig het om te onthou wat Christus vir ons gedoen 
het en wat Hy van ons verwag. Daarom leer Paulus ons dat ons 
woorde altyd ’n evangelie-smaak moet hê.

Laat julle woord altyd aangenaam wees, met sout besprinkel, 
sodat julle kan weet hoe julle iedereen moet antwoord (Kol. 4:6).

4

Vergewe. Om te vergewe, beteken dat jy nie vashou aan 
kwaad en die bitter en die seer nie. Om te vergewe, beteken dat 
jy dit alles na God toe vat en sê: “Here, ek kom soek by U troos, 
maar ek vertrou U ook om die seer reg te maak soos wat U wil”. 
Dit is miskien makliker om dit te sê as om dit te doen, maar dit 
is die moeite werd. Wanneer iemand jou regtig seermaak, of dit 
nou aspris was of nie, moet jy onthou dat God jou seerkry beter 
kan hanteer as jy. Gaan na Hom toe daarmee. 

... en vergeef ons ons skulde, soos ons ook ons skuldenaars 
vergewe ... (Mt. 6:12).

5

Baie mense se huwelike is onder groot spanning, maar jy as kind kan dalk 
die vars evangelie-briesie in die huis wees. Mag God jou krag gee om die 
regte ding te doen, sodat jy en jou huis die Here se Naam sal verheerlik. 

Groete, ds. Henning

1 Samuel 3:1-21

God praat 
met Samuel

GÉNESIS 24
Ná ’n lang tyd het Sara, Abraham 
se vrou, gesterf. Abraham het ’n 
spesiale plek gekry om haar te 
begrawe. Abraham en Isak was 
altwee hartseer. Abraham het sy 
vrou gemis en Isak sy ma.

Abraham het na sy seun gekyk 
en gedink: Isak moet ’n vrou 
kry, anders gaan hy alleen wees 
wanneer ek ook doodgaan. 
Daarom het hy sy dienskneg, 
Eliëser, geroep en gesê: “Eliëser, 
jy moet vir Isak ’n vrou soek. Gaan 
terug na my land en my familie en 
gaan soek daar vir hom ’n vrou, 

sodat hy nie alleen is nie. Isak mag 
nie met een van die meisies trou 
wat in hierdie land bly nie.” 

Eliëser het mooi gedink oor wat 
Abraham gesê het en toe gevra: 
“Sê nou die meisie wil nie na 
hierdie land toe kom nie, moet Isak 
dan terug trek na waar haar familie 
bly?” “Dit mag nooit gebeur nie!” 
het Abraham gesê, “Die Here het 
hierdie land aan my en my kinders 
belowe. Daarom moet Isak ook in 
hierdie land bly. Gaan soek vir hom 
’n vrou. Die Here sal sorg dat jy die 
regte een kry.”

Eliëser het met baie kamele 
weggetrek en deur die woestyn na 
die land gereis waar Abraham se 
familie bly. Dit was ’n lang pad.

Op ’n dag, terwyl hy sit en so 
voor hom uitstaar, sien hy ’n 
dorpie. Hulle het op die regte 
plek aangekom. Die water wat hy 
saamgebring het, was lankal deur 
die son warm gebak. Hy en sy 
kamele was baie moeg en dors. Sy 
hart het bly geword toe hy ’n put 
met water sien. Hy het sommer so 
op die rand van die put gaan sit. 

Ná ’n rukkie sien hy ’n paar 
jong meisies wat na die put 
aangestap kom. “Kan een van 
hulle dalk die regte een wees?” 
het hy gewonder. Voordat hy iets 
gedoen het, het Eliëser eers sy oë 
toegemaak en die Here gevra om 
te help. “Ek gaan nou met hierdie 
meisies praat,” het hy gebid, ”wys 
U asseblief vir my watter een die 
regte een is. Ek gaan hulle vir ’n 
bietjie water vra. As een van hulle 
sê dat dit reg is en vir my én my 
kamele water gee, sal ek weet dat 
sy die regte vrou vir Isak is.”

Toe Eliëser opkyk, sien hy ’n meisie 
naby die put. Sy het die kruik 
van haar skouer afgetel en dit vol 
water gemaak. Sy was op pad om 
weg te stap toe Eliëser haar vra of 
sy nie dalk vir hom ’n bietjie water 

kan gee nie. “Ek is baie dors,” 
het hy gesê. Sy het hom dadelik 
uit haar kruik laat drink. “Wag ’n 
bietjie,” het sy vriendelik gesê, “Ek 
sal vir jou kamele ook ’n bietjie 
water gee.” Sy was die regte een!

“Wat is jou naam,” het hy haar 
gevra. “My naam is Rebekka, my 
pa is Bétuel en my oupa is Nahor.” 
Nahor was familie van Abraham. 
Rebekka was presies die een 
na wie hy gesoek het. Eliëser 
het dadelik vir haar ’n spesiale 
armband persent gegee.

Nadat Eliëser haar pa ontmoet 
het, het hy hulle vertel waarom 
Abraham hom na hulle gestuur 
het. Rebekka wou baie graag 
vir Isak leer ken en was dadelik 
gereed om saam met Eliëser na 
die nuwe land te gaan wat God vir 
Abraham gegee het. Bétuel het 
ook gedink dat dit die regte ding 
is om te doen.

Ná ’n lang reis, het hulle weer by 
Abraham se tente aangekom. Toe 
Rebekka Isak vir die eerste keer 
sien, was sy dadelik nuuskierig oor 
hierdie jong man. “Wie is hy?” het 
sy gevra. “Dit is Isak,” het Eliëser 
geantwoord. Rebekka het dadelik 
van hom gehou en nie lank daarna 
nie, het hulle getrou. Isak was 
baie bly dat God vir hom hierdie 
spesiale meisie gestuur het.

